
Navnîşan

Rewşenbîr û dîroknasên Reqayê 
li nava Muzexaneya Bajar Odeya 
Çanda Gelan vekir.

Muzexaneya Reqayê ku muzexa-
neya herî mezin a li herêma Firatê 
ye, 24`ê Cotmeha 1981`an hatiye 
vekirin, lê avahiya wê sala 1861`an 
hatiye avakirin û bi rengên cuda 
hatiye bikaranîn.
Di avahiya muzexaneyê ku ji qatan 
pêk tê de, gelek berhemên dîrokî 
yên gel, çand û baweriyên li vî bajarî 
jiyan kirine, hebûn.
Lê dema komên çeteyan êrîşî bajar 
kirin û herî dawiyê jî DAIŞ’ê dagir 
kiribû, muzexane hate talankirin.
Piştî rizgarkirina bajar û saziyên 
rêveberiya xweser hatin avakirin, 
yek ji mijarên ku girîngî hatiye dayîn 
jî berhemên dîrokî û muzexane 
bû. Di bin sîwaneya Meclîsa Sivîl 
a Reqayê de Ofîsa Şûnwaran hat 
avakirin. Ofîsê ji bo sererastkirina 
muzexaneyê û komkirina berhemên 
dîrokî kar dan meşandin.
Di çarçoveya xebatan de komek 
rewşenbîr û dîroknasên herêmê jî 

kar meşandin û berhemên bidest 
xistine diyarî muzexaneyê kirin.
Koma rewşenbîran ku xwe wekî 

Koma Dostên Muzexaneyê bi-
nav dikin, li gel Ofîsa Şûnwaran li 
muzaxenayê Odeya Çanda Gelan 
vekir.
Berhemên hatine komkirin ên wekî 
kelûpelên malan, amûrên pijandinê, 
amadekirina qehweya erebî, 
xalîçe, betanî, xalîçeyên ji darên 
papîrusê hatine çêkirin, firaxên ji 
baqir (sifir) hatine çêkirin, cihêza 
zewacê, wêneyên berê yên Reqayê 
û şûnwarên dîrokî li odeyê hatin 
bicîhkirin.
Berpirsa Nivîsgeha Şûnwaran a 
Meclisa Sivîl a Reqayê Wîsam El 
Başa destnîşan kir ku Odeya Çanda 
Gelan berê jî hebû, lê çeteyan ew 
talan kiribû, lewma ji nû ve hatiye 
avakirin.
Wîsam destnîşan kir ku berhemên 
hatine komkirin, li odeyê li gorî 
cureyên wan hatine bicîhkirin û 
dixwazin bi vê yekê muzexaneyê 
dewlemend bikin. ANHA

Zimanê Kurdî di Wîkîferhengê 
de zimanê Farisî, Tirkî û Erebî 
derbas kir û bû 8’emîn zimanê 
herî dewlemend ê cîhanê.

Li gorî daneyên Wîkîferhengê 
(Wiktionary) ya beşa ferhengê ya 
Wikipedia Îngilîziyê, zimanê Kurdî 
bi 918 hezar û 123 peyvan di nav 
168 zimanan de di rêza 8’emîn a 
cîhanê de cih digire.
Kesê ku bi Kurdî diaxive dikare 
peyvan li malpera ku xizmeta belaş 
dide, zêde bike. Lê belê peyvên ku 
li malperê têne zêdekirin piştî ku ji 
hêla 7 çavdêran ve têne vekolan-
din li ser rûpela fermî ya malperê 

têne parvekirin.

Zêdehiya peyvên Kurdî

Piştî zimanên Îngilîzî, Fransî, 
Malagasî, Çînî, Rûsî, Yûnanî û 
Elmanî, zimanê Kurdî di rêza 8’emîn 
de cih digire û her roj peyvên nû 
lê tên zêdekirin. Di Wîkîferhengê 
de 67 hezar û 624 peyvên Erebî, 
104 hezar û 581 peyvên Farisî û 
359 hezar û 195 peyvên Tirkî hene.

Sê zarav cih nagirin

Zimanê Kurdî tenê bi lêzêdekirina 
peyvên ji zaravayên Kurmancî û 
Soranî yên Kurdî di rêza 8’emîn 
de cih digire. Lê belê peyvên 
zaravayên Goranî, Kirmanckî 
(zazakî) û Lorî yên Kurdî cih nagirin.
Li gorî rûpela Wikipedia Îngilîziyê, 
Kurdî tevî hemû zaravayên xwe, bi 
milyonek û 2 hezar peyv û biwêjan 
piştî zimanê Fînî û Koreyî di rêza 
sêyem a cîhanê de ye.

Zêdetirî 30 salaye li navçeya Soran 
welatiyê bi navê Elî Resûl mijûlê 
çêkirin û tûjkirina makîneyên porê 
ne. Wek ew dibêje, li Herêma 
Kurdistanê tenê ew wî karî dike 
û karê wî ne hêsane. Elî diyar kir 
ew niha di karê xwe de bûye pispor 
û ji gelek cihan berber makîneyên 
xwe ji bo çêkirin û tûjkirinê tînin 
cem wî.
Elî Resûl xelkê gundê Feqyan 
a ser bi Rewanduzê ye. Niha li 
navçeya Soran dimîne. Zêdetirî 
30 salin karê çêkirin û tûjkirina 
amêr û makîneyên porê ne. Karê 
ku Elî dike her kes nikare bike û 
li gor ew dibêje li tevayî bajarên 
Herêma Kurdistanê tenê ew dikare 
makîneyan tûj bike.
Elî Resûl di derbarê karê xwe 
de axivî û got: “Li tevayî bajarên 
Kurdistanê ji Behdînan ta Ger-
miyan, Silêmanî û Hewlêrê heta 
bajarên Îran û Tirkiyeyê berber 
makîneyên xwe tînin cem min 

dakû ji bo wan tûj bikim. Ji ber 
ku ev karek zehmete û her kes 
nikare bike. Ez niha kurê xwe fêrî 
vî karî dikim. Ji ber ku nabe ev 
pîşe carek din winda bibe û kesek 
nizanibe.”
Hosta Elî diyar kir ku ji bo tûjkirina 
her makîneyek 10 ta 15 deqan dem 
pêwîste. Her wiha got, berber ji 
karê wî razîne û ji bilî berberan, 
welatî jî makîne û amêrên xwe 
yên din tînin cem wî tûj dike.
Elî diyar kir ku li Başûrê Kurdistanê 
hinek hostayên din ku bikarê 

çêkirina makîneyan ve mijûl di-
bin hene, lê tu kes wek wî di vî 
karî de pispor nebûye. Elî got: 
“Çêkirin û tûjkirina makîneyan bi 
erzan çêdikim. Rojane zêdetirî 20 
makîne û kelûpelên din çêdikim 
û radestî xwediyên wan dikim.”
Ji bilî vî karî, Elî Resûl bi karê 
wênevaniyê ve jî mijûl dibe. Elî 
diyar kir ku ew li gor xeyalên xwe 
wêneyan çêdike. Her wiha di salên 
borî de tevlî festîval û pêşangehên 
şêwekariyê bûye û pleya yekemîn 
bi dest xistiye.

30 salin Elî Resûl karek ji yê her kesê cûdatir dikeLi Muzexaneya Reqayê odeya 
çanda gelan

Zimanê Kurdî, di Wîkîferhengê 
de bû zimanê 8. yê cîhanê

Nehîr pale  R-2

Jin û zarok têne bi 
kar anîn

Zekî Bedran R-5

Hewl didin hindirê 
Sûriyê tevlîhev bikin

Farûk Sakik R-5

Kodên Çalakiya 
Enqerê

Xwîna xwe daniye ser: 
-Pir biha kirriye.

LI SER KESÊ JÎR Û JÊHATÎ

Agir e: 
- Jîr e; jêhatî ye. 
Agirê wî li heriyê jî diçe: 
- Dizane karê xwe bimeşîne; jîr 
e; jêhatî ye; pirsgirkên xwe zû 
çareser dike. 
Aqilê wî tehtê diqelişîne:
- Jîr e; zana ye; ji her tiştî fêm dike.
Ax di deste wî de dibe zêr:
- Jîr e; jêhatî ye; hoste ye; kar pê 
dibin; ji her karî fêm dike.
Ba jî jê tê, baran jî jê tê:
- Bi kêrî gelek tiştan tê; hunerên 
wî pir in; qencî jî jê tê, xirabî jî.
Ji hêkekê çêdike qeyxanekê:
- Jîr e; jêhatî ye; dikare ji tine tiştan 
biafirîne. 
Kevaniya jêhatî bila nîvê qeliyê 
jî bixwe:
- Kesê bikêr be, kesê kar pê bibin 
mirov çi di ber de bide xem nake.

Agir e:
- Ji xwe re nasekine; nesekinî ye.
Bi ti seriyan naçe ti goran:
- Xwe dixe xeterê; wê rojekê 
belayekê bîne serê xwe; wê rojekê 
bê kuştin; wê bêserî bê veşartin.
Di cihê xwe de rihet rûnane: 
- Tişta ku ne karê wî be jî tevlî 
dibe; xwebixwe pirsgirêkan ji xwe 
re dertîne.
Dibe xwêya her girarê:
-Xwe tevlî her tiştî dike; xwe tevlî 
karê her kesî dike.
Gelek bi xwe dilîze:
- Ji xwe re nasekine; li belayê 
digere.
Jê re naçe serî: 
- Jê re namîne; wê belaya xwe 
bibîne.
Ji xwe re nasekine, nesekinî ye:
- Tevlî her tiştî dibe heta ku belayek 
tê serê wî.
Kerê pirbez bû xwerê guran:
-Kesê ji xwe re nesekine, kesê 
xwe jîr dizane di dawiyê de zererê 
dibîne.

Kesê li ser du singan bilîze wê 
yek tê re biçe:
- Kesê tiliya xwe di nava her tiştî 
re bike, kesê ji xwe re nesekine 
wê rojekê belaya xwe bibîne.
Li cihê xwe rûnane: 
- Ji xwe re nasekine; pirsgirêkan 
dertîne.
Lingê xwe li guhê xwe dixe: 
- Li belayê digere; ji xwe re 
nasekine; xwîna wî li serê wî dikele.
Pozê xwe dixe her derê: 
- Ji her tiştî mijûl dibe; karê ne 
karê wî be jî tevlî dibe.

LI SER KESÊ CIRNEXWEŞ, 
KESÊ DANÛSTANDINA WÎ NE 

XWEŞ

Agir e:
- Cira wî pir ne xweş e; 
danûstandina pê re ne xweş e; 
mirov nikare xwe nêzîk bike.
Agirê dojehê ye:
- Bi heman wateyê.

FERHENGA BIWÊJAN

Ji Pirtûka Ferhenga Biwêjan Ya Diyar Bohtî

‘ROJHAT Û ARDAL DIJMINÊ QIRKER 
HEJANDIN Û BÛN SEMBOL’

NPG’ê bi daxuyaniyek nivîskî nasnameya gerîlayên 1’ê Cotmehê ku li Enqereyê li hemberî 
Wezareta Karên Hundir a Tirk çalakiya fedaî kirin, eşkere kir û got, hevrêyên me Rojhat û 
Erdal bi çalakiya lehengiyê ya dîrokî dijminê qirker û mêtinger hejand, mohra xwe li dîrokê  
xistin û bûn sembol.R-3

Nagîhan Akarsel bi xebatên xwe hewl da ku jin di hemû qadên jiyanê 
de cih bigire bike, li ser riya têkoşîna azadiyê bû ronahî, zanîn, hêvî û 
bedewiya jinê, herwiha bi rastiya jin, azadî û jiyanê re jî bû yek.R-2

Nagîhan Akarsel bi rastiya jin 
û jiyanê re bû yek

Dîroknas û nivîskarê kurd Ebdullah Şikakî
Nivîskar û dîroknivîsê kurd Ebdulah Şikakî 4 berhemên dîrokî yên 
taybet bi dîroka Kurdistanê li ser rêbazê koronolojiyayê ji serdema 
niyolotîk heya serdema nûjen belge kiriye.R-7

KCK û Şaxên 

Netewbûyîna 

Demokratîk

 Rêber Apo: “Mafê 
neteweyan heye 
çarenûsa xwe diyar 
bikin. Di pirsgirêka 
Kurd de KCK vê yekê 
îfade dike. Li derveyî 
dewletê bi awayekî 
demokratîk vê yekê 
îfade dike. Di vê 
çarçoveyê de KCK 
dibe şîroveya
demokratîk a vê 
rastiyê.”R-4 

‘Armanca 
dagirkeriya 

Tirk qirkirina 
gelan e’

Sikrtêrê Partiya 
Rêkeftina Demokrat a 
Kurd li Sûriyê Fewzî 
Şengalî diyar kir ku 
armanca dewleta Tirk 
a faşist ji êrîşên li ser 
herêmê, guhertina 
demografiya herêmê 
û qirkirina gela ne.R-5

Hemza Sêvo /QamişloBirûc Resûl/Qamişlo

Deriya Çiya/Qamişlo

Mala Jin Bingiha parastin û pêşxistina jinan e
Behiya Murad rêvebera mala jin a 
kantona Qamişlo diyar kir ku mal jin 
di sala 2011’an de li bajarê Qamişlo 
hat vekirin. Armanc ji vekirina mala 
jinê ew e,  ku hemû pirsgirêkên jinan 
werin çareserkirin û mafê wan were 
parastin.

Destpêka şoreşa Rojava, bi armanca 
rizgarkirina jinan ji bendên koletiyê, 
yekemîn Mala Jin di 20’ê Adara 2011`an 
de li bajarê Qamişlo û Efrîn hat vekirin. 
Herwiha li kantona Qamişlo bi dehan 
navendên girêdayî mala jinê hene, ku 
piraniya wan dikevin bajarên sereke 
yên wek Amûdê, Tirbespiyê, Çilaxa, 
Dêrik, Til Hemîs, Til Koçer, Til Birak 
û Girkê Legê. Ev sazî giringî didin 
mafên jinê û hewl didin ku mafê wê ji 
kevneşopiyên civakê yên paşverû û 
hişmendiya nijadperest, biparêz e. Ji 
xwe ji dema avakirina wê heta roja me 
ya îro jî gelek doz û pirsgirêk bi rengekî 
asayî hatine çareserkirin. Herwiha di 
avakirina têkiliyên civakî de jî roleke 
baş lîstiye û bûye bingehê avakirina 
civakeke demokratîk.

 “Mala jin li gor pêdivî û 
pêwîstiyên civakê hatiya avakirin”

Behiya Murad rêvebera Mala Jin a 
kantona Qamişlo diyar kir ku mala jin 
bi aramnca lihevanîn û parastina mafê 
jinan hatiya avakirin û wiha got:” Jin 

ji destpêka jiyana xwe ve rastî gelek 
tundî û zordariyê hatiye wek: Berdêlî, 
heyrandin, zewaca temenê piçûk û 
dûrbûna zarokê ji dayikê di dema 
berdanê de. Ji ber vê yekê jî Mala 
Jin bi armanca lihevhatinên civakî di 
navbera jin û mêr de hatiya avakirin.” 
Saziya herî kevin û ya ku di destpêka 
şoreşê de hatiye avakirin Mala Jin bû. 
Herwiha Mala Jin li ser bingiha pêkanîna 
wekheviyê hatiya avakirin, pirsgirêka 
herî zehmet hevjînên bi zarokin ji ber 
ku zarok yên ku herî zirar li wan dibin. 
Ji ber vê yekê heya bi destê me tê 
em hewldana lihevhatinê dikin ji bo 
pêşeroja zarokan. Lê dema çare nemîne 
û herdû alî daxwaza berdanê bikin zarok 
bêhtirî xwe ji jinê re derdikeve û li gorî 
zagonên Mala Jin dema ku dê û bav 
herdû kar bikin pêdiviyê zarokan yên 
madî, ji herdûyan tê xwestin. Lê dema 
bav tenê kar dike pêdiviyê zarokê bi 
giştî ji bav tê xwestin.

 “Jin mala Jinê wek riya 
çareseriyê ji xwe re dibîne” 

Behiya di derbarê meyzandina civakê ji 
mala jinê re di dema bûrî û niha de wiha 
axivî û got:”Dema avakirina mala jinê ev 
sazî ji aliyê beşek ji civakê ve nedihat 
qebûlkirin. Ji ber ku hîn kevneşopiyên 
civakê yên paşverû bandora xwe zêde 
hebûn û bi guman nêzî mala jinê dibûn 
û baweriya wan nebû ku wê jin bi xwe 

bikaribin pirsgirêkên heyî çareser bikin? 
Lê bi demê re ev yek hat guhertin, jin 
vê saziyê wek riya çareseriyê ji xwe 
re dibînin û her gav ji bona çareseriya 
pirsgirêkên heyî berê xwe didin mala 
jinê. Em jî bi hemû hêza xwe hewl didin 
ku li gorî baweriya wan bin û ji hemû 
pirsgirêkên wan re bibin bersiv û heyanî 
niha tu gazind û nerazîbûn li ser kar û 
xebatê me nehatine kirin.”Saziya mala 
jinê newek tu zaziyên din e, ji ber ku 
ev jiyan û pêşeroja malbat û kesan ne 
û endamê me jî hemû sûnd xwarîne 
ku pirsgirêkên di hundirê saziyê de 
rû didin ji kesî re neyên gotin. 

Mekanîzmeya kar û xebata 
mala jin

 Behiya bal kişand ser makanîzmeya 
xebatê komîteyê û çawaniya girti-
na dozên ku têne ber destê wan û 
wiha axivî:”Di destpêka ku jin dozê 
radestî me dike, em herdû milê dozê 
vedixwînin da ku agahî ji herdû aliyan 
bigrin û paşê herdû milan yek bi yek 
dibînin, da ku pirsgirêk û gotinên wan 
piştrast bikin. Herweha bi hazirbûna 
komîteya lihevanîn û ji bona nîqşakirina 
pirsgirêkê em herdû milan tînin gel hev 
û bi armanca ku pirsgirêkê bi rengekî 
edaletî ji bo herdû milan were çareser 
kirin.”Herweha sazî ji çar beşan pêk 
tê:(Beşa rêvebirî, komîteya lihevanînê, 
arşîv û agehdarî). Komîteya lihevanînê 

ji sê jinan pêk tê, ku ser pirsgirêkên 
jin û malbatên ku têne berdestê wan 
disekinin. Di heman demê de ev jin 
di van dozan de xwedî tecrubene, bi 
taybet jî dozên wekî zewaca temenê 
biçûk, diravdayîn, berdêlî û…hwd. 
Pirsgirêkên wek lêdana zor dema ku 
tên cem me, em wan yekser radikin 
niyabê, lê pirsgirêkên din em di nav 
xwede çareser dikin. Herweha em ne 
tenê pirsgirêkên jin û mêran çareser 
dikin, weke din jî em pisgirêkên wek: 
Bikaranîna keçên temen biçûk li ser 
mediyaya dijîtal jî dişopînin û çareser 
dikin. Hêzên Ewlekariyê jî ji bo gihandi-
na van pirsgirêkan bi me re dibin alîkar. 
Ji ber vê yekê jî me gelek pêngavê 
hişiyarkirinê bi riya prewerdê li komîn, 
dibistan, akademî, û bi riya radiyo û 
ragihandinê jî daye destpê kirin.
Behiya Murad rêvebera mala jin a kan-
tona Qamişlo dawî li axaftina xwe anî 
û wiha got:” Banga me ji tevahî jinên 
ku heya niha rastî tundiyê tên, ku ew 
jî bê deng nemînin û bi xwe re bibin 
alîkar û li hemberî vê tûndiyê bisekinin 
û daxwaza mafê  xwe bikin.”

Ji Pênûsa Jin
Jin û zarok 
têne bi kar 

anîn
Nehîr Pale

Di aliyê civakî de diyardeyeke ku 
dibe pirsgirêkên civakê hîn zêdetir 
kûr bike û bandor li ser tevahî 
jiyana civakê bike, derketiye holê. 
Di çareserkirina pirsgirêkên civakî 
de azadiya jin, hevjiyana azad û 
wekheviya di navbera jin û mêr de 
rêbazên çareseriyê hatine dîtin û 
di piratîkê de têkoşîna vê yekê tê 
kirin. Lê belê ji bo gel nefes neg-
re, li ser çareserkirina pirsgirêkên 
xwe nefikire, daxwaza jiyaneke 
azad û demokratîk neke û her 
tim were mijûl kirin, diyardeya 
parsektî li tevayî bajarên Sûriyeyê 
hatiye belav kirin û kûr bûye. 
Ev diyarde çawa pêşketiye, kî tê 
de tê bi kar anîn û gihîştiye kîjan 
astê? Bê guman parsektî di bin 
navê xizanî û feqîrtiyê de tê rewa 
kirin, heta beşekî mezin ê civakê 
gunehê wan bi van kesên parsektî 
dikin, tê û ji bo wicdanê xwe rehet 
bikin wê çend lîreyan bidin wan, 
beşek ji civakê jî îhanet li wan ke-
san dikin, wan kirêt dibînin, dest 
dirêjî wan dikin û li wan didin, 
dîsa jî ew kes parsektiyê dewam 
dikin. 
Gelê Sûriyeyê şerê leşkerî ji xwe 
re kiriye pirsgirêkeke gelekî mezin 
û tenê çareserî di koçberiyê de 
dibîne. Her kes hevdû teşwîqî 
koçberiyê dike û bi milyonan 
malbat ji gund û warê xwe derke-
tin û berê xwe dan xerîbiyê. Beşek 
ji koçberan parsektî ji xwe re 
çareserî dîtine û dev jê bernadin, 
vê yekê jî li ser civakê ferz dikin. 
Kî dibe qurbanê diyardeya 
parsektiyê? Jin û zarok in. Bav; 
her roj serê sibehê hevjîn û 
zarokên xwe dixê erebê û tîne 
mîna pez li bazarê belav dike. 
Her zarokek wê çiqasî pere kom 
bike, bav ji wan re diyar dike û 
eger wî miqdarê pere yê bav diyar 
kiriye kom nekin ew zarok û jinên 
parsektî dikin wê şevê nikarin 
vegerin malê. Di encama diyarde-
ya parsektiyê de li bazarê dîmenên 
ku îfadeya koletiyê dikin, hene. 
Jin û zarokên ku parsektiyê bi wan 
didin kirin, bê xwarin in û ciyekî 
ku pêdiviyê xwe yê xwarin, vex-
warin, razan û şûştinê pêk bînin 
tine ye. Pariyek nan bi darê zorê 
distînin û li erdê ber lingê mirovan 
dixwin, cil û bergên wan gemirî 
ne mîna ku bi salan serê xwe ne 
şûştine. 
Bavê ku hevjîn û zarokên xwe 
mîna koleyan li bazar û kola-
nan belav dike, li malê rûniştiye 
dixwê, vedixwê û kêfa xwe dike. 
Li ber çavên civakê vê yekê dike 
û kesek wî lêpirsîn nake. Niha ev 
mêrên ku li ser hevjîn û zarokên 
xwe bûne mafya û wiha kole ji 
xwe re weke artêşekê li nava 
civakê belav dikin, ziyana manewî 
û madî ya herî mezin li civakê 
dikin. Ev diyardeya parsektî 
sedemeke herî sereke ye ku 
sîstema koletiyê berdewam bike û 
pirsgirêkên civakî neyên çareser 
kirin. Diyardeya parsektî ne ji ber 
rewşa aborî û xizanî berdewam 
dike. Li pey vê diyardeyê pere 
têne kom kirin, jin û zarok têne 
kole kirin. Civak jî berpirsyartî 
ranake û nirxên xwe yên manewî 
û madî naparêz e. Dîsa jin û 
zarok dibin qurbaniyên civaka 
cinsiyetparêz. 

Dîroknas û nivîskarê kurd Ebdullah Şikakî

Keliha Necim

Nivîskar û dîroknivîsê kurd Ebdulah Şikakî 4 berhemên dîrokî yên taybet bi dîroka Kurdistanê li ser rêbazê koronolojiyayê ji 
serdema niyolotîk heya serdema nûjen belge kiriye.

Nivîsîna dîrokê yek ji warên girîng 
yên ji bo parastina nirx, çand û 
kevneşopiyên gelan e. Ji bo vî 
warî tekez e ku nivîskarên nav-
dar ên cîhanî rûpelên pirtûkên 
xwe bi dîroka kevnar a welatên 
xwe û cîhanê tevî zengîn kirine. 
Weke dîroknasê Yûnanî Hîrodot, 
dîroknasê ku di berî zayînê di sed-
sala 5’an (425-484) de jiyaye û 
bi serenavê bavê dîroknasan tê 
naskirin. 
Li cem gelê kurd jî Şerefxanê 
Bidlîsî yekem dîroknivîs e, ku 
dîroka mîrneşînên kurdan di ser-
dema Sefewî û Osmaniyan de di 
pirtûka xwe ya bi navê Şerefname 
de belge kiriye. Piştî wî re jî Mihe-
med Emîn Zekî û di serdema me ya 
niha de gelek nivîskar û dîrokzanên 
kurdan hene. Yek ji van jî nivîskar 
û dîroknas Ebdula Şikakî ye.
 

Kurtejiyana Ebdulah Şikakî 

Ebdulla Şikakî di derbarê kurte-
jiyana xwe de wiha got: “Ez di 
sala 1952’an de li gundê Şera yê 
girêdayî Efrînê ji dayîk bûme. Min 
xwendina xwe ya destpêkê li ber 
destê melayê gundê xwe Xoce 
Ehdo 2 salan biriye.  Ji ber ku ev 
mela ne xwedî ola islamî ya radîkal 
bû û di warê olê de kûr nedibû 
tenê ez û hejmarek ji şagirtan fêrî 
xwendin û nivîsndina bi zimanê 
erebî bûn. Ez weke zarokên gundê 
xwe derbasî dibistanê bûm û min 
xwendina seretayî li wir bi dawî kir. 
Êdî min xwendina xwe berdewam 

kir û ji ber ku dibistana navîn li 
gundê Şera tune bû ez çûm Efrînê. 
Min xwendina xwe ya navîn li wir 
qedand û piştre jî çûm Helebê. 
Beşê zanistî yê qonaxa amadehî li 
Efrînê tune bû, tenê yê wêjeyî hebû. 
Hikumeta Sûriyê jî bizanebûn wisa 
dikir, ku siyasetek pişaftinê li ser 
gelê kurd dimeşand û dixwest ku 
bi ziman û wêjeya erebî ve werin 
girêdan. Min jî dixwest ku beşê 
zanistî bixwînim, lewma min qo-
naxa amadehî li Helebê qedand. 
Di sala 1969’an de dema ku min 
refê 10’an dixwend, ez tevlî Par-
tiya Çep a kurd li Sûriyê bûm. Ez 
di vê partiyê de mam heya sala 
1973’an.” 
Şikakî  axaft ina xwe wiha 
domand:”Piştre jî di sala 1973’an 
de ez çûm Humsê û min li wir 
Peymangiha Pitrokîmiya xwend. 
Herwiha di sala 1977’an de ez ha-
tim Rimêlan, di kampaniya betrolê 
ya Rimêlanê de weke karmendekî 
ez xebitîm. Di sala 1981’ê de jî 
ez vegeriyam Helebê û min he-
man kar di kampaniya betrolê ya 
Helebê de berdewam kir. Piştî ku 
min gelek pirtûkên dîrokî xwendin û 
zemîneke min a dîrokî çêbû êdî min 
bi awayekî yekser bi nivîsa dîrokê 
kir. Cara yekê bû ku min di sala 

1992’an de gotareke li ser dîroka 
kurdan di Kovara Dengê Kurdistan 
de nivîsî. Piştre jî di sala 1995’an 
de min û komek rewşenbîrên kurd 
li Helebê kovarek bi navê Sorgul 
damezirand. Hikumeta Sûriyê çi 
karên girêdayî kurdan qedexe dikir, 
lewma me hejmar li Helebê amade 
dikir û bi awayekî qaçax li Libnanê 
dihate çapkirin û ji mere dihat. Min 
di vê kovarê de jî nivîsên xwe yên 
dîrokî diweşandin. Bi destpêkirina 
Şoreşa Rojava ve derfet li pêşiya 
kurdan vebû ku kar û xebatê bi-
kin di sala 2011’an de Rojnameya 
Ronahî li Helebê hat damezrandin. 
Ez jî yek ji kesên damezrînerê vê 
rojnameyê bûm û min jî karê nivîs û 
rojnamegeriyê dikir. Ji sala 2012’an 
heya sala 2019 min di kovara Dengê 
Kurdistan de weke nivîskarekî dîrokî 
kar kir.” 

Hezkirina Şikakî ji nivîsîna 
dîrokê re

Nivîskar Ebdulah Şikakî têkildarî 
hezkirina xwe ji belgekirina dîrokê 
re wiha anî ziman:”Hezkirina min ji 
dîrokê re ji despêka ku min qonaxa 
navîn li Efrînê dixwend, çêbdibe. 
Ew jî bi saya şêwazê mamosteyê 
ku waneyên dîrokê didane me bû. 
Ew mamoste di dîrokê de gelekî 
pispor bû û şêwazê wî bi şagirtan 
re gelekî xweş bû. Berûvajî wan 
mamosteyên din yên li ser bîrdoziya 
rêjîma Sûriyê mezin bûne, yên ku 
rojane me lêdan ji wan didît. Wî 
mamosteyî bi gotin û mînakên dîrokî 

û li djî derketina li desthilatdariyê 
ji bo me digot weke “ divê mirov 
rûmeta xwe biparêz e.” Çênabe 
ku mirov serê xwe ji desthilatda-
ran re bitewîne.”Van gotinên wî 
gelekî hanedan bi min re çêkir û 
ez pê bandor bûm. Piştî ku Kirîza 
Sûriyê destpê kir, hat diyar kirin ku 
ev mamoste dema ku wane didan 
me, ew di nava Ixwan Elmuslimîn 
de kar dikir. Herwiha dixwest li 
Efrînê jî lingekî Ixwanan çêbike. 
Lê min û hevalên xwe yên din  di 
wê serdemê de sûdeke mezin ji van 
gotinên wî girtin. Ji ber ku dema 
tevgerên Siyasî li Rojava di sala 
1973’an de destpê kir me karîbû 
karekî baş bikin ku berê bingeheke 
me hebû. Ez jî yek ji wan kesan 
bûm ku di temenekî biçûk de tevlî 
karê siyasî bûm.”
Şikakî girêdayî giringiya belgekirina 
dîrokê wiha got:”Piraniya zaniya-
ran anîne ziman ku miletekî dîroka 
wî tune be û dîroka xwe nizanibe, 
tiştekî wî tune ye û bê fikr û raman 
e. Ji ber ku dîrok tecrubeyan dide 
mirovan û dihêle rastiya xwe nas 
bikin. Ji ber ku parastin û belge-
kirina dîrokê gelan ji tunekirinê 
diparêze. Bi taybet ev yek ji bo 
gelê kurd tiştekî gelekî derbasdar 
e. Gelê kurd di dîrokê de zilm û 
zoreke pir mezin dîtiye. Tişta ku hişt 
gelê kurd ji qirkirinê were parastin, 
çîrok, destan û kelepora kurdan bû. 
Kurdan bi awayekî devokî dîroka 
bav û kalan ji nifşekî radestî nifşekî 
kir. Dema ku ev hemû werin nivîsîn 
û belgekirin wê zemînê hêzeke 

dîrokî ya gelê kurd a bê hempa 
biafrîne.  Pirsgirêka gelê kurd ji 
serdema kevin heya roja îro ew e ku 
bûyerên dîrokî yên ku tê re derbas 
dibin, belge nakin û nanvîsînin. 
Ev yek jî hişt ku ez dîroka kurdan 
binivîsînim. “

Berhemên wî

Nivîskar Ebdulla Şikakî di derbarê 
berhemên xwe de wiha axivî:”Ez 
di warê nivîsînsa dîrokê de xwe 
dispêrim rêbazê koronolojî. Şêweyê 
bûyerên ku tên belgekirin bi hev 
girêdayî ne û zincîrî ne. Ev yek jî ji 
ber ku min dîroka gelekî ya hezarê 
salan nivîsiye. Min dîroka kurdan li 
ser asta Kurdistanê di 3 cildan de 
bi navê Welatê Rojê nivîsandiye. Di 
nav rûpelên van cildan de dîroka 
kurdan ji serdema newlîtîk heya 
sala 1947’an ve digire nava xwe. 
Min ji bo nivîsandina van cildan, 
lêkolîn û nivîsên girêdayî zanista 
şûnwariyê bi tekez û rasteqînî, li 
gor gel û erdîngariya Kurdistanê 
kirin jêder. Min cildê yekem di sala 
2017’an de li weşanxaneya Şilêr 
çap kir. Wekî din jî min berhemeke 
din bi navê Berxwedana Serdemê-
Efrîn 2018 di sala 2021’ê de li we-
şanxaneya Şilêr weşand. Min ev 
pirtûk li ser êrîşa ku li ser bajarê 
min hat kirin û berxwedaniya ku 
hêz û gelên me kirin, nivîsand. Niha 
jî ez dixwazim dîroka her parçeykî 
ji parçeyên Kurdistanê ya ji sala 
1941’ê heta serdema me ya niha 
belge bikim “

Keliha necim dikeve ser peravên 
çemê Firatê. Kelih mîrateyeke kev-
nare dikeve nêzî bajarê Minbicê û 
dikeve heremeke axa wê bi ber-
heme û li ser girekî li kêleka çemê 
Firatê hatiye lêkirin. Kelih derdo-
ra 115k.m dikde bakurê rojhilatê 
bajarê Helebê. Bilindbûna kelihê 
ji ava çemê Firatê derdorî 68met-
raye. Kelih giringiya xwe hebû, ji 
ber ku ew mîna cihekî saxlem û 
bi ewle dihate dîtin û bi taybet jî 
piştî serkeftina Hemdaniya di sala 
941an. Li bajarê Minbicê ji kevn 
ve gelek şûnwarên dîrokî hene, 
yek ji wan Kela Necim e. 
Kelih li ser zinarekî li jora çemê 
Firatê hatiye avakirin. Dirêjahiya 
kelihê 60 m, bilindbûna wê 50 m 
û 82 m ji çem bilintire.
Keliha Necim bi şiklekî archîmedes 
bê sîstematîk hatiye avakirin. Ji 
burcên çarqozî, sûrên bê pence-
re pêk tê. Lê tê  de pencereyên 
teng ji bo avêtina kevanan hatine 
çêkirin, deriyê sereke yê ketina 
kelihê dikeve aliyê rojhilat. Keliha 
Necim ji 3 qatan pêk tê; di qata 
bin erd de, ambarên çekan, sarîc, 
burcên parastinê, riyên veşartî, 

gorên komî yên malbatên ku di 
kelihê de dijîyan hene.
Li gorî agahiyên şêniyên herêmê 
beriya niha li kêleka Keliha Necim 
pireke ku rojhilatê Firat û rojavayê 
wê bi hev ve dide girêdan hebû û 
Kela Necim ji bo parastina wê pirê 
hatiye avakirin. Heta niha zanya-
ran nas nekirine ku kîjan hêz an 
jî qewmî Keliha Necim ava kiriye. 
Tê gotin ku Keliha Necim li hem-
ber hemleyên xacperestan hatiye 
avakirin, hinek jî dibêjin ev Kelih di 
dema Eyûbiyan de hatiye avakirin 
û navê kurê Selahedîn El-Eyûbî 
Necimdîn Eyûbî lê hatiye kirin.
Dîwarê li hawîrdorê kelihê ji acer 
hatiye çêkirin û şêwazê lêkirina 
wê girêdayî şêwazê ku di dema 
Selahedînê Eyûbî de dihate nas-
kirin. Li seranserî deriyê ketina 
kelihê de nivîsên bi zimanê erebî 
hatine kolan hene û têde agahiyên 
li ser kelihê hene. Salona sereke 
ya bi rengê qenterî hatiye avaki-
rin dighêje odeyên li çep û rastê 
hatine çêkirin. Ji mirov re kelihe 
wer xuya dike ku li ser du milan 
bi dirêjî hatiye avakirin. Di nava 
kelihê de salon û mizgevtek jî heye. 

Piştî erdheja ku li tevahiya hermên 
bakurê herema şamê çêbûyî, 
Nûredîn zengî aliyên avahiya kelihê 
yên ku ji ber erdhejê zerer dîtine 
ji nûve çêkirin. Avahî û dîwarên 
kelihê bi rengekî dirêj hatine çêkirin 
û ji bakur berû başûr bi qasî 92m 
û bi pehnahiya 64 ji rojhilat berû 
rojava dikşe. 
Ji derve kelih bi dîwarekî mezin û 
xendeqek di tehtê de hatiye ko-
lan û bi pehnahiya di navber 8 û 

9 m û kûrbûneke bi qasî 7 m û 
milê pêşiya kelihê dişbihe keliha 
Helebê. Kelih ji 3 qatan pêktê, qata 
bin erdê de cihê depo û bircên 
parastinê û depoyên avê û rêyên 
veşartî. Piştî wê jî qada yekê tê, 
têde qesra îmaretê û girêdayî wê 
cihê serşûnê, firin û cihê komki-
rina avê heye. Qate sisiyê têde 
cihê rêveberiyê û mizgeftê heye. 
Kelih dikeve li kêleka golekî ku ne 
ji zûve li kêleka çemê Firatê û li 

pişt bendava Rojava(Tişrîn) hatiye 
avakirin. 
 Bi destpêka aloziya Sûriyê ve ji 
ber şer û pevçûnan û êrîşên komên 
çekdar, gelek cihên dîrokî û şûnwarî 
ziyan dîtin û gelek şûnwar jî hatin 
dizîn.
Ji destpêka sala 2013‘an ve, 
çekdarên bi navê artêşa Azad, 
bajarê Minbicê û gundewarên wê, 
her wiha Keleha Necim dagir kirin, 
lê ev dagirkerî dirêj nekir. Paşê 
çeteyên DAIŞ‘ê dest danîn ser 
herêmê û Keleha Necim kiribûn na-
venda êrîşên li ser cihên şervanên 
YPG’ê yên li rojhilatê çemê Firatê. 
Çeteyan ziyaneke mezin gihandin 
Kelihê û gelek beşên wê rûxandin.
Şervanên Meclîsa Leşkerî ya 
Minbicê di 1’ê Hezîranê de dest 
bi operasyona Şehîdê Fermandar 
Feysel Ebû Leyla ya rizgarkirina 
Minbicê kirin. Di operasyonê de bi 
bajar û bi dehan gundewarên wê 
hatin rizgarkirin. Herwiha Keliha 
Necim jî hat rizgarkirin û careke 
din bû meqseda geştiyaran. Rojane 
bi dehan welatî ji herêmên cûda 
yên Bakur û rojhilatê Sûriyê berê 
xwe didin vî cihî.

Nagîhan Akarsel bi rastiya jin û jiyanê re bû yek
Nagîhan Akarsel bi xebatên xwe hewl da ku jin di hemû qadên jiyanê de cih bigire bike, li ser riya têkoşîna azadiyê 
bû ronahî, zanîn, hêvî û bedewiya jinê, herwiha bi rastiya jin, azadî û jiyanê re jî bû yek.

Di 4’ê Cotmeha 2022’yan de careke 
din yek ji pêşengên tevgera azadiya 
jinan, endama Akademiya Jineolojiyê 
Nagîhan Akarsel li bajarê Silêmaniyê 
bû hedefa sekvanên pergala faşîst a 
baviksalar. Pêwîst e em jiyan, têkoşîn, 
kelecan û hevaltiya hevala Nagîhan 
nas bikin da ku em bikarin bi şêwazeke 
encamgir tola xwe rakin û hêrsa xwe 
li hember vê kiryara hovane bizivirînin 
pêngaveke nû ya şoreşa jinan.
Nagîhan Akarsel di sala 1976’an de 
li gundekî Kurdan yê bi navê Xelîkan 
girêdayî bajarê Konyayê ji dayîk 
bû. Wê di çand, bawerî û peyvên 
her herêmeke de aliyekê aydê xwe 
didît. Rixmê ku hevala Nagîhan ji di-
bistana seretayî heta zanîngehê di 
dibistanên dewleta Tirk de bi zimanê 
Tirkî xwend jî, lê di dilê de wê de 
heqîqata welatê wê Kurdistanê hertim 
yek bû. Bi heman şêwazî jî li heqîqata 
jinan meyzand; Ji bo wê hebûn û 
nasnameya jinan hevwateya xweda-
wend û afirînêra civaka xwezayî bû. 
Carna ji min re wisa dixuye ji ber ku 
Nagîhan parçekirin û biyanîbûyînê 
qabul nedikir wê rastiya jin û civakê yê 
bindest, yê di bin bandora desthilat-
dariya zilam û dewletê de ji xwezaya 
xwe hatiye dûrxistin tenê bi aqila xwe 
ya analîtîk tehlîl dikir, lê tucar di aqila 
xwe ya hestyar de nedihewand. Ev 
meyzandina wê ya jin û jiyanê hiştiye 
ku wekî jineke şoreşger erkên xwe 
yên avaker bi dil û can hembêz dikir.

Şehîd Nagîhan xwedî sekinekî bi 
israr bû

Nagîhan zarokatiya xwe li gundê xwe 
kir. Gundê wê ne gundekî avî ye û 
gelek zeviyên genim hene. Lewra li 
cem wan, genim pir bi nirx e. Nagîhan 
tama bîranînên xwe yên zarokatiyê 
ji bîr nekiribûn, kêliyên ku zarokên 
gund ji bo ku bêhna axa bi baranê 
şil bûyî bigrin, bi lingên tazî dilîstin 
û diçûn nava genim, her tim di bîra 
wê de bûn. Hê ji zarokatiya xwe ve 
çîrokên jinan dişopîne. Têkiliya xwe 
bi bavê xwe re li ser hîmê hevaltiyê 
pêşdixist. Qasî ku bi çanda xwe ve 
girêdayî ew qas jî li hember hişmen-
diya baviksalarî  jî xwedî seknekê bi 
israr bû.

Kurahiay hezkirina welat di dilê 
wê de

Dibistana seretayî, navîn û amadeyî 
li gundê xwe dixwîne. Di dibistanê 
de pir jîr bû. Dema derbasî xwan-
dina zanîngehê dibe, ji gundê xwe 
derdikeve. Li Zanîngeha Gazî ya 
Enqereyê beşê Ragihandinê dixwend. 
Li zanîngehê di nava xebatên Yekêtiya 
Ciwanên Kurdistanê (YCK) cih girt. 
Rûkenî û lêgerînên wê wek roj û ax 
hev temam dikirin. Ev lêgerîn wê di 
destpêkirina xebatên YCK’ê de jî bi 
bandor in. Ji xwendina rojnamegeriyê 

hez dikir, ku di nava sîstema heyî de 
bibe xwedî cihekî û berê xwe bide rêya 
têkoşînê. Dema ku têkoşîna gelê xwe 
naskir, bi hezkirina welat bi kûrahî dijî. 
Ji ber vê yekê jî têgihişt û hîskirina 
rastiya Rêber Apo di kesayeta xwe 
de ava kir.

Şehîd Nagîhan xebatên jinolojî 
pêşxist

Di salên 2001-2007’an de bi hinceta 
xebatên siyasî li zanîngehan dikir, 
herwiha hate girtin. Piştî ku ji girtîgehê 
derket, di navbera salên 2008-
2014’an de li Ajansa Dîcleyê edîtorî 
û nûçegîhantî kir. Di vê pêvajoyê de, 
li ser azadiya jinê lêkolinên xwe kûr 
kir. Pişt re di damezrandina yekemîn 
ajansa jinan ya JINHA de cihê xwe 
girt. Di pêşxistina rojnamegeriya jinên 
Kurd de kedkar, mamoste, heval û 
rêheval bû. Derdorê xwe hemêz 
û ava dikir. Tenê bi Kurdistanê re 
sînordar nema, bi jinên ji pêkhateyên 
cuda re jî têkilî û dostaniyê pêş di-
xist. Xebata Jineolojiyê ya ku Rêber 
Apo pir girîngiyê didayê de, di asta 
herî jor de hem di warê akademîk 

û hem jî di aliyê sazî û dezgehan 
de pêşxist û dimeşand. Di pêvajoya 
damezrandina kovara Jîneolojiyê de 
gelekî dixebitî. Ew endamê desteya 
weşanê ya kovarê bû, her wiha  bi 
gotarên xwe wê dewlemed kir. Ji bo 
ku kovara Jîneolojiyê bibe platforma 
azadiya jinê, wê tu carî dest ji vekirina 
deriyên nû berneda.

Rastiya JIN JIYAN AZADI jî wê li 
her derê belav bibe 

Nagîhan di her kêliya jiyana xwe de, 
aqilmendiya dîroka jinê derxist holê. 
Ev aqil, aqilekî ku desthilatdariya mêr 
red dike, cewhera jin û civakê diparêze 
û hişmendiya ekolojîk bi rûmet dike. 
Bi vê aqilmendî û lêgerîna xwe ya 
heqîqetê, li hemberî komplogerên 
dîrokê, desthilatdariya mêr ya qirker 
û dagirkeran her tim bûye şervana 
pîroziyê. Dê qêrîna takoşina wê, roj 
bi roj mezin dibe û rastiya JIN JI-
YAN AZADI’yê jî wê li her derê belav 
bibe. Ev êrîş, êrîşa li dijî bilindkirina 
têkoşîna jinê û helwesta azadiyê ye; 
Ev tolhildana li dijî jinên fedayiyên 
azadiyê ye.
Nagihan ronahî, hişmendî, hêvî û be-
dewiya jinan bû. Xwedî li wê derketin, 
parastina bedewî, başî û azadiyê ye. 
Enerjî û evîna jiyana Nagihan wê bibe 
rênasîna jinan hemûyan. li pey xeyal 
û hesretên wê bin. Jinên azad wê 
têkoşîna wî bêdawî nahêlin.

Ronahi Sadûn/Qamişlo

Ronaz Silêman/Qamişlo

Navenda nûçeyan

‘Yekîtiya Esnafan parastin û rêxistinkirina bazarê ye’

‘Paqijkirina derdorê erka her welatiyekî ye’

Li Kurdistanê qirkirina xwezayê pêktê

Hevseroka Yekîtiya Esnafan Firyal Mihemed Elelî diyar kir ku bi armanca rêxistinkirina hemû beşên  bazaran li bakur û rojhilatê 
Sûriyê, di sala 2019`an de Yekîtiya Esnafan hat avakirin.

Bi armanca rêxistinkirina kar û 
xebatên bazaran li herêmên bakur 
û rojhilatê Sûriyê,di sala 2019`an de 
Yekîtiya Esnafan li bajarê Qamişlo 
hat damezrandin. Ji wê demê ve û 
heta niha yekîtiyê ji bo rêxistinkirina 
abazarn gelek kar û xebat dane 
meşandin.
Derbarê kar û xebatê Yekîtiya Es-
nafan Heseroka Yekîtiya Esnafan 
ya bakur û rojhilatê Sûriyê Firyal 
Mihemed Elelî ji rojnama me re 
axivî.
Firyal Elelî diyar kir ku wetaya esnaf 
bazirganiya navxweyî ya giştî ba-
zirgana ye û wiha got: “Em ji hemû 
beşên dikanan re yekîtiyan ava dikin 
û her sinfek beşê wê cudaye. Mînak 

beşa cilan em li xwediyê dikanên 
cilan bi giştî digerin û ji wan re kar 
û xebatê Yekîtiya Esnafan didin 
diyar kirin, ji xwe kar û xebatê me 
parastin û rêxistinkirin e. Herwiha 
dema pirsgirêkek dikanan bi sazî, 
temwîn, Malî û Şaredariyê re der-
dikeve vegera wan li cem me ye,  
ji bo ku em pirsgirêka wan çareser 
bikin. Dema em her yekîtiyekê ava 
dikin, mîna yekîtiya tirmbêla em 

xwediyê hemû dikanên tirmbêlan 
komî hev dikin û bi hilbijartina wan 
reveberekî ji bo yekîtiya tirmbêlan 
hildibijêrin. Her yekîtiya Sinifekî 
ji 5 kesan pêk tê, yek rêveberê 
yekîtiyê, cîger,  komîta  li hevanînê, 
komîta têkiliyan û komîta  aborî, 
ji xwe komîta aborî li ser bingeha 
aboriya mehane ye.” 

Yekîtiyên Aktîvkirî

Firyal derbarê yekîtiyên ku ha-
tine avakirin û aktîvin wiha got: 
“Yekîtiyên  ku hatine aktîvkirin 
wiha ne; Yekîtiya Ofîsên firoştina 
Tirimbêlan, Matorên du cerxe, Cil, 
Matiryalên xwarinê, Dixan, Telîfon, 

Fêkî û Goşt e. Ji xwe giliyên Avahî û 
Tirmbêlan herî zêde ku tên yekîtiyê. 
Herwiha têkilî di navbera Yekîtiya 
Esnafa, ofîsa Adaletê û dadgehê de 
heye. Dema ku gilî ji aliyê xwediyê 
dikanan bê kirin, gilî li ser sê carane, 
heger gilî di cara yekem û diyem 
de careser nebe, vî gilî dişînin ofîsa 
Adaletê. ”

‘Nehemahengiya hin navçeyan 
bi Saziyan re’

Firyal Mihemed Elelî axaftina xwe 
wiha qedand: “Armaca sereke ji 
Yekîtiya Esnafan rêxistinkirina 
bazarê bi awayekî baş û parastina 
esnaf û welatiyan e, ji ber gelek 

pirsgirêk li bazarê derdikevin. Ji 
xwe iqodê Avahî û matoran em li 
cem xwe çêdikin û li tevahî yekîtiyên 
bakur û rojhilatê Sûriyê bi navê 
esnafan belav dikin. Herwiha 
astengiyê li pêşiya me derdikevin 
ku ne hemahngiya hin navçeyan bi 
saziyên Rêveberiya Xweser mîna 
şaredarî, tewmîn û maliyê re çêdibe 
û hin navçe dibêjin karê me cuda 
ye, di vê mijarê de em astengiyan 
dikişînin ji ber dema hemahengî 
tinebe kar lewaze dibe. Lê em 
hemû di bi sîwanekê de ne, dibê 
girêdan di navbera me de hebe ji 
bo kar li pêşkeve û di demên pêş 
de yekîtiyan ji hemû beşên din yên 
dikanan re bên avakirin.”

Şaredariya gel a bajarê Qamişlo 
di 9`Îlonê de dest bi pengava pa-
qijikirina bajêr kir. Endamê Ofîsa 
Cîbcîkar ya a beşê Paqijkirinê 
ya şaredariyê Emîn Cedû’i diyar 
kir ku armanca wan ji pengavê 
paqijkirina bajêr û belavkirina 
çanda paqijiyê ye û got, paqij-
kirina bajêr û derdorê erka her 
welatiyekî ye. 

Piştî Şoreşa 19’ê Tîrmehê û damez-
randina Rêveberiya Xweser gelek 
pingav hatin avêtin, yek ji wan pin-
gavan jî Şaredariya Gel Ya bajarê 
Qamişlo ku di sala 2012’an de 
hatiye avakirin. Şaredariya bajarê 
Qamişlo jî weke hemû şaredariyên 
bajar û navçeyên din yên bakur 
û rojhilatê Sûriyê, ji bo parastina 
ekolojî û pqijiya bajêr, rewşa av, 
rê û kolanan rojane kar û xebate-
ke mezin dike. Herwiha Şaredarî 

li gorî derfetên xwe pirojeyên 
xizmetguzariyê yên ji bo gel pêk 
tîne. Şaredariyî xebatên rêvebirin 
û pêşkêşkirina xizmetguzarî yên 
civakê weke ekolojî, paqijî, sîstema 
riyên bajar û gundewarên wê û 
gelek karên din bênavber dide 
meşandin. Bi armanca parasti-
na paqijiyê şaredarî her sal dest 
bi pengavên paqijiyê dike. Herî 
dawiyê  di 9`ê Îlonê de pêngava 
paqijkirina bajêr ji aliyê Şaredariya 
bajarê Qamişlo hat destpêkirin û 
heta niha jî didome.
Derbarê pengava paqijiya bajarê 
Qamişlo ku ji aliyê şaredariya bajêr 

hatioye destpêkirin, endamê Ofîsa 
Cîbcîkar a beşê paqijkirinê ya Şa-
redariya bajarê Qamişlo  Emîn 
Cedû’i ji rojname me re axivî.
Emîn Cedû’i diyar kir ku ji bo paqij-
kiorina bajarê Qamişlo  wan dest 
bi pengava paqijiyê kir û wiha got: 
“Di 9` Îlonê de me dest bi pengava 
paqijiya bajara Qamişlo bi giştî 
kiriye û heta niha jî berdewame. 
Herwiha pêngava paqijiyê  ji taxa 

Qidorbek ve hat dest pê kirin û 
heftîke di vê taxê de pêngav de-
wam kir, piştire em derbasî taxa 
Kornîş bûn, ew jî 4 rojan paqijiya 
wê dewam kir. Niha em di taxa 
xerbî de ne ew jî nêzî heftiyekê 
wê dewam biki. Taxên ku dimînin 
li pêşiya me taxa Cûdî, Enteriyê û 
Hilêliyê ye, ji xwe pengavên me 
yên paqijiyê her dem berdewamin. 
Pingava me paqijkirina bajare ku 

em çanda paqijiyê di nava gel de 
balav bikin, ji bo wê jî pêwîste ku 
welatî jî bi me re alîkar bin û her 
kes derdora xwe paqij bike.”

‘Em ê bi hev re bajarê xwe 
paqij bikin’

Endamê Of îsa Cîbcîkar beşê 
Paqijiyê ya Şaredariya bajarê 
Qamişlo beşê paqijkirinê Emîn 
Cedû’i axaftina xwe wiha qe-
dand: “Di taxa xerbî de nêzî 40 
karmend û di ya şerqî de jî nêzî 
90 karmedinî kar dikin, herwiha 
ji derveyî paqijkirina bajar jî, me 
Çemê Ceqceq jî paqij kir. Ji xwe 
astengiyên ku li pêşiya me der-
dikevin, tinê pêwîste ku welatî bi 
mere bibin alîkar. Bangewaziya me 
ji bo tevahî welatiyan ku her kes 
derdora xwe paqij bike û alîkariya 
şaredariyê bikin.”

Piştî çiyayên Gabar û Cûdî, li zo-
zana Feraşînê û Çiyayê Katoyê 
jî raf înera neftê hat avakirin û 
xebatên lêgerîna petrolê hatin 
destpêkirin. Hat diyarkirin ku dê 
li 90 noqteyên cuda yên Feraşînê 
bi navê lêgerîna petrolê dê bên 
kolandin. Zozana Feraşînê niha bi 
xetereya tunekirinê re rû bi rû ye.  
Ji ber polîtîkayên “ewlehiyê” 
yên taybet ên dewletê heta niha 
li herêmê bi dehan gund, mezrik 
û herêm hatine valakirin û tune-
kirin. Ketina gelek gundan hê jî ji 
gel re qedexe ye. Gundên ku di 
salên 1990’î de hatine valakirin 
vegera li wan hê jî tê astengki-
rin, polîtîkaya dewletê ya “Me 
aramî anî herêmê” zext û êrîşên 
heyî yên li ser herêmê rewa dike. 
Herêmên Besta Cûdî û Gabarê yê 
Şirnexê ku talana xwezayê ev sê 

salin didome, her 15  rojan carekê 
têketina van herêman tê qedexe-
kirin. Ev herêm ji lêgerîna petrol 
û madenê re vekirî ne, lê belê ji 
gel re qedexekirî ne. Li herêma 
Gabarê jî bi navê neftê darên 
sedsalane tên birîn û tunekirin. 
Herêma Gabar û Cûdî ku bi ser 
navê lêgerîna petrolê tê qulkirin 
gel ji vê yekê nerazî ye. Piştî Gabar 

û Cûdî niha jî li zozana Feraşîn 
û Çiyayê Katoyê lêgerîn hatiye 
destpêkirin. 

Zozan bi tunebûnê re
 rû bi rû ye

Li zozana Feraşînê ya li sêgoşeya 
Şirnex, Colemêrg û Wanê ye ku 
bi bedewiyên xwe yên xwezayî û 

hewaya xwe ya paqij tê naskirin, 
lêgerîna petrolê dest pê kir. Ra-
finera petrolê li zoma Şeletûnê 
ya Feraşînê ku 20 kîlometre dûrî 
navçeya Elkê ya Şirnexê ye hat 
danîn. Gelek nebatên endemîk 
û candar ên li deştê dijîn di bin 
xetereya tunekirinê de ne. Li zo-
zana ku xebatên sondajê hatine 
destpêkirin hat zanîn ku 4 kîlometre 
di binê erdê de hatiye kolandin, 
lê belê ji ber ku bîrên petrolê te-
qiyane xebat hatiye sekinandin. 
Koçerên ku li zoma Şeletûnê 
dimînin jî ji aliyê leşkeran ve ji 
cihê xwe hatine rakirin. Koçerên ku 
kîlometreyekê dûrî rafinerê hatine 
bicihkirin zehmetiyê dikêşin. Ji ber 
lêgerîna petrolê ya li zozanê gelek 
cihên ku pez lê diçêriyan jî ji aliyê 
leşkeriyê ve hatine qedexekirin. 
Koçer û şeniyên herêmê gelek 

zehmetiyê dikişînin.

Dê 90 noqteyên zozanê bên 
kolandin

Herwiha hat zanîn ku dê 90 
noqteyên zozanê bi navê xebatên 
petrolê bên kolandin. Zozana ku 
çavkaniya debarê ya şêniyên 
herêmê û koçeran e niha bi 
tunekirinê re rû bi rû ye. 

Li  katoyê jî lêgerîn

Her wiha li Çiyayê Kato yê di nav-
bera bajêrê Colemêrg û Şirnexê 
de dimîne jî, li gelek noqteyan 
lêgerîna petrolê heye. Çiya tê 
tunekirin. Hat zanîn ku ji bo ku li 
herêma Besta ya ku dar lê tên birîn 
xebatên pêşîn hatin destpêkirin. 

NPG: Rojhat û Ardal dijminê qirker hejandin 
û bûn sembol

‘Bi rêya qaçaxçiyan hewl didin 
herêmê vala bikin’

‘Em ji bo dengê gel bidin 
bihîstin li ser kar in’

NPG’ê bi daxuyaniyek nivîskî nasnameya gerîlayên 1’ê Cotmehê ku li Enqereyê li hemberî Wezareta Karên Hundir a Tirk çalakiya fedaî kirin, eşkere kir û 
got, hevrêyên me Rojhat û Erdal bi çalakiya lehengiyê ya dîrokî dijminê qirker û mêtinger hejand, mohra xwe li dîrokê  xistin û bûn sembol.

Fermandariya Biryargehê ya 
Navenda Parastina Gel (NPG) 
bi daxuyaniyekê nasnameya 
gerîlayên li Enqereyê çalakiya 
fedaî kirin eşkere kir.
Fermandariya Biryargehê ya 
Navenda Parastina Gel (NPG) 
di daxuyaniya xwe de wiha got: 
“Me ragihandibû ku 1’ê Cotmeha 
2023’an saet di 09:30’î de li naven-
da Enqereyê li hemberî Wezareta 
Karên Hundir a dewleta Tirk tîmek 
ser bi Tabûra me ya Nemiran ça-
lakiya fedaî kiriye û diyar kiribû 
ku em ê agahiyên berfireh ên li 
ser nasnameya hevrêyên me yên 
fedaî eşkere bikin.
Tîma me ya fedaî ku ev çalakiya bi 
heybet û dîrokî bi rengekî profes-
yonel pêk anî hevrêyên me Rojhat 
Zîlan (Ozkan Şahîn) û Erdal Şahîn 
(Hasan Ogûz) in. Hevrêyên me 
Rojhat û Erdal bi çalakiya lehengiyê 
ya dîrokî dijminê qirker mêtinger 
hejand, mohra xwe li demekê xis-
tin û bûn sembol. Em sersaxiyê ji 
malbatên hêja yên hevrêyên xwe 
û tevahiya gelê xwe yê Kurdistanê 
yê welatparêz re dixwazin. Em 
soz didin ku heta dawiyê em ê 
dilsozê rêbaza hevrêtî û jiyana 

Apoyî, xeta têkoşînê, sekna fedaîtî, 
profesyonelî, hêza tolhildanê ya 
mezin a şehîdên me yên fedaî yên 
Tabûra me ya Nemiran bin, her 
wiha heta dawiyê bi çalakiya wan 
a mezin a ku serketinê li me ferz 
dike girêdayî bimînin, têkoşîna 
wan teqez bi ser bixînin.
Agahiyên li ser nasnameya 
hevrêyên me yên şehîd bûne bi 
vî rengî ne:
Nasnav: Rojhat Zîlan
Nav paşnav: Ozkan Şahîn
Cihê jidayikbûnê: Wan
Dayik-Bav: Îpek-Mehmet
Dem û cihê şehadetê: 1’ê Cotmeha 
2023 / Enqere
Nasnav: Erdal Şahîn

Nav paşnav: Hasan Ogûz
Cihê jidayikbûnê: Mersîn
Dayik-Bav: Ramziye-Abdûlselam
Dem û cihê şehadetê: 1’ê Cotmeha 
2023 / Enqere
NPG’ê diyar kir ku hevriyê wan 
Rojhat Zîlan bi fedaîtî tevlî nava 
jiyana gerîla bû, di demeke kurt 
de bû gerîlayekî azadiyê yê şare-
za û wiha domand: “Piştî ku tevlî 
nava refên gerîla bû bi erk û ber-
pirsyariya misogerkirina azadiya 
gelê me û Rêberê me rabû, bi vê 
têgihiştinê kêlî bi kêlî têkoşîna xwe 
mezin kir. Gihîşt wê encamê ku 
ji bo pêkanîna vê armanca xwe 
divê bi rengekî fedaî tevlî bibe, 
bi vê armancê jî beşdarî nava 

rêxistiniya Hêzên Taybet bû. Di 
nava Hêzên Taybet de ku li dora 
Rêberê me bû xelekek ji agir, xwe 
perwerde kir û di xeta têkoşînê 
ya xwedawenda azadiyê hevrê 
Zîlan (Zeynep Kinaci) de xwe kûr 
kir, xwest bibe fedaiyekî pêşeng, 
li ser vê bingehê jî kedeke mezin 
da. Hevrêyê me Rojhat zanîbû ku 
divê fedaîtiya Apoyî yekpare be, 
xeta azadiya jinê ya ku bingeha 
paradîgmaya jiyana azad a Rêberê 
me ye pejirand, bandora sîstema 
serweriya mêr a li ser kesayeti-
ya xwe fêhm kir, li hemberî vê 
têkoşiya, mêrtiya serwer a klasîk 
di kesayetiya xwe de kuşt û ber 
bi jiyana azad ve beziya. Hevrêyê 
me Rojhat zanîbû ku jiyan tenê bi 
kûrbûna li ser felsefeya azadiya 
jinê dikare azad bibe, li ser vê 
bingehê hîn bêhtir xwe kûr kir. 
Jiyana azad û asta hevjiyana azad 
di kesayetiya xwe de şîn kir, di 
serî de hevalên me yên jin li nava 
hevrêyan hemûyan bû cihê hezki-
rin, hurmetê û hevrêtiyeke hêja.”
NPG’ê da zanîn ku hevrêyê wan 
Erdal Şahîn di sala 2013’an de tevlî 
nava refên gerîla bû, bi eşq û kele-
caneke mezin beşdarî nava jiyana 

gerîla bû û wiha got: “Hevrêyê 
me Erdal ku jiyana qirêj a sîstemê 
red kir, li çiyayên Kurdistanê bû 
xelekeke xurt a jiyana azad a bi 
îdeolojiya Apoyî. Hevrêyê me per-
werdeya bingehîn a gerîlatiyê bi 
rengekî serketî qedand, pratîka 
xwe ya destpêkê meşand, di de-
meke kurt de bû gerîlayekî şareza. 
Bi tevlîbûna xwe ya bi kelecan û 
xurt hemû zehmetî ji pêşiya xwe 
rakir, bi sekna xwe bû çavkaniya 
hêz û moralê ji hevrêyên xwe re, bû 
milîtanekî pêşeng û her tim li ser 
felsefeya jiyana azad a Rêber Apo 
kûr bû. Ji bo Rêber Apo hîn baştir 
fêhm bike û bixe meriyetê, li ser 
tevlîbûneke fedaî ya li her kêliya 
jiyanê kûr bû, zû hîn bû, tiştên hîn 
dibû bi hevrêyên xwe re parve 
dikir û bi van taybetmendiyên xwe 
hate naskirin. Hevrêyê me Erdal 
agirê azadiyê yê ku li Zindanên 
Amedê ji aliyê Mazlûman ve hate 
vêxistin, ji aliyê Egîdan ve li çiyayên 
Kurdistanê hate bilindkirin, ji aliyê 
Bêrîtan û Zîlanan ve hate gurki-
rin, ji aliyê Andok, Êrîş, Sara û 
Rûkenan ve hate dewamkirin, di 
dilê xwe de hilgirt û veguherand 
çalakiyê.”

Mezlûm Keçel diyar kir ku 
hewldanên wan ji bo rêgirtina 
li pêşiya qaçaxçîtiya mirovan 
û qaçaxan didomin. Her wiha 
aşkera kir ku agahî li ber destê 
wan hene ku têkilî di navbera 
qaçaxçiyan û efserên Tirk de 
heye ji bo ku herêmê ji şêniyên 
wê vala bikin.

Endamê Rêveberiya Nivîsgeha 
Têkoşîna li dijî Sûcên Birêxistinkirî 
ya Hêzên Ewlekariya Hundirîn a 
Herêma Firatê Mezlûm Keçel, 
têkildarî qaçaxçîtiya mirovan ku 
di vê dawiyê de gotegotên li ser 
wê zêde bûne, axivî.
Mezlûm Keçel got: “Tevahî beşên 
hêzê, hewl didin rê li pêşiya vê 
diyardeyê û qaçaxçiyan bigirin. Me 
gelek ji wan girtin. Dema agahiyek 
têkildarî qaçaxan bê ber destê me, 
em pê dikevin û jê piştrast dibin. 

Dûre bi kemînan çi li ser bendan 
an jî sînoran, wan digirin. Bi wan 
re lêpirsînê dikin û wan dişînin 
Serdozgeriya Giştî.”

‘Hezar û 647 kesên hewl dida 
sînor derbas bikin hatin girtin’

Keçel têkildarî xebatên wan yên 
di vî warî de ev agahî parve kirin: 
“Ji destpêka 2023`yan ve, 208 qa-
çax hatine girtin û radestî aliyên 
peywendîdar hatine kirin. Hezar 
û 674 kes dema hewl didan sînor 
derbas bikin, hatin girtin.”

 ‘Piraniya kesên hewl didin 
derkevin ciwanên in’

Keçel wiha domand: “Herêma 
Firatê li ser sînorên Tirkiyeyê ye. 
Qaçax jî, ji gundên ser sînor in. 
Wek tor e û têkiliyan wan bi hev 
re hene. Bazirganên wan li bajar 
û gundan hene. Kesên dixwazin 
sînor derbas bikin, ji wan re kom 
dikin, nasnameyên sexte didin wan. 
Qaçax, ji bo karê xwe hêsan bikin, 
bi leşker û fermandarên artêşa 
Tirk re didin û distînin. Armancên 

dewleta Tirk jî hene ku herêmê vala 
bike û demografiya wê biguherîne. 
Piraniya kesên dixwazin derkevin 
jî ciwan in.”

 ‘Dewleta tirk sînor li ber 
ciwanan vedike’

Keçel da zanîn ku gelek metirsiyên 
vê diyardeyê hene û got: “Kesên bi 
qaçaxî derbas dibin, rastî lêdan û 
îşkenceyê ji aliyê leşkerên artêşa 
Tirk ve tên. Li rex wê, li seranserî 
sînor, mayîn hene. Ew jî li ser jiyana 
wan xetere ye. Lê dewleta Tirk ji 
bo ku ciwan sînor derbas bikin, 
sînor li pêşiya wan vedike.”
Keçel anî ziman ku armanca qa-
çaxan pere ye û wiha axivî: “Ji 
bo vî karî 2 hezar dolar û hin ca-
ran zêdetir distînin. Gelek qaçax 
van pereyan didin efserên Tirk ku 
koordîne di navbera wan de heye.”
Di dawiyê de Keçel da zanîn ku 
li gorî agahiyan li ber destê wan 
û mikurhatinên qaçaxan, nîvê 
pereyên qaçaxçî distinîn, didin 
efserên artêşa Tirk a dagirker. 
ANHA

Rojnamevanên jin diyar kirin 
ku ji bo dengê berxwedêrên li 
Suweyda ya Sûriyeyê bigihînin 
hemû cîhanê dixebitin û diyar 
kirin ku ew ê tevî zextan jî 
heqîqetê ji hemû cîhanê re 
ragihînin.

Xwepêşandanên gel ên li bajarê 
Suweyda yê Sûriyeyê ji bo başki-
rina şert û mercên aborî û civakî 
hatin destpêkirin, dewam dikin. Roj-
namevan Nûr El-Nahît diyar kir ku 
ew ji bo ku dengê xwepêşanderan 
bigihînin hemû cîhanê dixebitin û 
got: “Weke rojnamevanên ku di 
van çalakiyan de cih digirin, em 
du caran hewl didin ku dengê 
protestoyên li bajêr ragihînin. 
Xwepêşandanên li bajêr hatin 
bihîstin. Em dengê gel, bi taybet 
aktîvîst, çalakvan yan jî rojnamevan 
be, jinên ku di xwepêşandanan 
de roleke sereke dilîzin zêdetir 
radigihînin. Ev aliyê aştiyane yê 
tevgerê derdixe holê.”
Nûr El-Nahît bal kişand ku jinan ji 
bo mafên xwe yên rewa beşdarî 
xwepêşandanan bûn û destnîşan 
kir ku ev yek piştrast dike ku jinên 
Suweydayê di jiyana siyasî û civakî 

de cih digirin. Nûr El-Nahît bal ki-
şand ser wê yekê ku rojnamevanên 
jin li bajarê Suweydayê rastî hinek 
astengiyan tên û got: “Em her roj 
hewldanên mezin didin ji bo şo-
pandina xwepêşandanan di bin 
çavdêriya hêzên ewlehiyê de, lê 
em ê şopandinên xwe berdewam 
bin.”

‘Ez rastî reşkirinan hatim’

Rojnamevan Areej El-Muhtar diyar 
kir ku beşdarbûna jinan a çalaki-
yan pir zêde bû û got: “Di dema 
şopandina çalakiyan de em rastî 
pirsgirêkan tên. Ji ber wêneyên 
xwe yên li ser malperên medya-
ya dîjîtal ez rastî reşkirinan hatim. 
Li ser van gotinan ji aliyê artêşa 
elektronîk a xeyaletên Beşar Esad 
ve hatine kirin, lê ne li xema mine. 
Ez erka xwe didomînim û bi awayekî 
xurt di nava tevgerê de cih digi-
rim.”  JÎNHA 

Em di nivîsên xwe de diyar dikin ku 
hêza Sûriyê ber bi zivrînokek xwînê 
ve dibe Tirkiye ye. Lê ev mijar qasî tê 
xwestin nehatiye lêkolan û encamên 
wê dernexistine holê. Tirkiyê di 
destpêka şerê navxweyî de rolek 
wêranker lîst, lê bi vê re sînordar 
nema. Niha yek ji astengên li hemberî 
çareseriya pirsgirêka Sûriyê Tirkiye 
ye. Bakur û Rojhilatê Sûriyê her tim 
di bin gefa dagirkeriya Tirkiyê de 
ye. Heman demê de li herêmên dagir 
kirine tunekirina nîjandî dike û tu sûc 
nehêleya ku nekiriye. 
Tirkiye ji aliyekê ve zextê li DYE û 
Koalîsyonê dike, li aliyekî zextê li 
Rûsya û Îranê dike. Hewl dide tevahî  
hêzên bi bandor li hemberî Kurdan 
û rêveberiya xweser bîne ba hev. Bi 
biryare ku tevahî rêyên çareseriyê yên 
ku Kurd di navê de ne ji derve bihêle. 
Li şûna çareseriyê, bi derxistina 
pêveçûnên nû, tevlîhevî û provekasyo-
nan ve mijûl e. 
Rêveberiya Beşar Esad jî salên dirêj 
di bin gefên dijwar ên dewleta Tirk 
de ma û rastî xebatên wêranker hat. 
Bi dehhezaran hêzên çekdar di bin 

navê SMO’yê de rêxistin kir û ev weke 
alternatîfa hikumetê nîşan dan. Vana 
weke muxalefeta Sûriyê difroşe. Beşek 
girîng ê van çeteyan bermayên DAIŞ û 
El- Nûsrayê ne. Tevahiyan di bin navê 
Îxwaniyan de dicivîne, boyax dike û 
dixe bazarê. 
Niha zorê li Esad dikin ku bi Erdogan 
re li hev bike. Li Astanayê, Rûsya û 
Îran jî di nav de, hêzên di kombûnê 
de, rêveberiyên xweser ên welatiyên 
Sûriyê avakirine ne rewa îlan kirin. 
Bêguman ev rewşek pir balkêş e. 
Ev taybet jî daxuyaniyek ku Tirkiyê 
dixwest bû. Tirkiye hatiye û herêmek 
berfireh dagir kiriye, lê ji wê re nabêjin 
ne rewa. Bêguman ev dagirkeriyê rewa 
dike. Ji bo vê temam bikin jî xwestin 
Esad bi Erdogan re bînin ser masê. 
Esad got ku ew vê napejirîne. Got, bila 
Tirkiye leşkerên xwe vekişîne, em ê 
paşê hevdîtinan çêbikin. Erdogan û 
wezîrê Parastinê yê Tirk li hemberî 
vê wiha gotin, “Na em venakişin. 
Heta pirsgirêka li Sûriyê çareser nebe 
em dernakevin, em li hemberî terorê 
têdikoşin”. Yê ku dagir dike û terorê 
dimeşîne ew bi xwe ye, tu çareseriyên 

ku Kurd nav de bin napejirîne û gefên 
dagirkeriyek nû dixwe. Bi vê israra 
êrişkarî û dagirkeriyê dê pirsgirêka li 
Sûriyê çawa çareser bibe? Diyar e ku 
navnîşana herî mezin a bêçareseriyê 
Tirkiye ye.  
Rêveberiya Esad jî di bêçareseriyê 
de israr dike. Ji bo wî jî çareserî ji 
holêrakirina rêveberiya xweser e û 
daxwazên gel ên demokratîk dide 
aliyekî. Dibêje, her çawa be dê 
DYE hêzên xwe vekişîne, wê demê 
ez ê Rêveberiyên Xweser û kesên 
demokrasiyê dixwazin tesfiye bikin. 
Di hişmendiya wan de tu guherîn 
çênebûye. Çareseriya ku fêm dikin dîsa 
yekpartîbûn û navendîbûn e, perga-
la beriya 2011’an e. Tu daxuyanî û 
niyeta wan a ji bo hiqûq, demokrasî û 
pêşxistina azadiyan tune ye. 
Rêveberiya Esad  ji bo rewşa heyî  
biparêze û xwe li ser lingan bigire hîn 
jî neçare xwe bispêre Rûsya û Îranê. 
Îran ji bo alîkariya bi rêveberiya Esad 
re hatiye û hewl dide wî li ser lingan 
bihêle. Ev têkilî  û tifaq  ji bo hiku-
met û berjewendiyên wan ên hevpar 
tê fêmkirin. Lê di pratîkê de kiryarên 
Îranê bi van re ne sînordar in. Di 
rewşek awayî de tu rêveberî destûr 
nade ku dewletek din di nava axa wî 
de xwe rêxistin bike û bi tevna civakî 
bilîze. Îran mezhebê Şîa di nava Erebên 
Sûnî de belav dike. Hewl dide bixe bin 
bandora hêza milîs a bi navê Dîfa El 
Wetenî. Dibêjin milîsê bi navê Abdul-

qadir Hemo yê li Hesekê zilamê Îranê 
ye. Vî kesî kesên rayedar guhdar neki-
rin û li navenda bajar pevçûn derxistin. 
Vî kesî ji hişbirê bigire heta çetewariyê 
tiştek nekirî nemaye. Rayedarên 
hikumetê destê xwe nedidanê.  
Mijarek weke vê li Dêrazorê der-
ket holê. Dema QSD bi ser hinek 
kesên ku bûne çete de çû, hêzên Îran 
û Sûriyê demildest  ketin tevgerê û 
bûyer polîtîze kirin.  Ji bo istiqrara 
li herêmê xirab bikin ketin tevgerê. 
Gotin eşîrên Ereb li dijî QSD’ê rabûne 
û netewperestî har kirin. Ji herêmên 
di bin destê hikumetê de hêzên çek-
dar şandin herêmê. Bi hewan, top û 
fûzeyan alîkarî dan van çeteyan. Bi 
dehan mirovî vala vala jiyana xwe ji 
dest da. 
Rayedarên Tirk jî heman ziman bi 
kar anîn û ji herêmên dagir kirine 
çete şandin herêma Dêrazorê. Li dijî 
QSD’ê kampanya dan destpêkirin. Bi 
Dêrazorê re êrişî Minbicê kirin. Li wir 
jî bi dehan mirovan jiyana xwe ji dest 
da. 
Weke tê dîtin, ev hêzên di arman-
ca wan de desthilat û serwerî heye, 
pirsgirêkek wan a weke aştî û 
demokrasiyê tune ye. Li şûna ku 
birînên gel bipêçin, birînên nû vedikin. 
Her tim parastin û istixrar tê derbki-
rin. Ji bo gelê Sûriyê van lîstokan û 
propogandayên  reş vala derbixe, ji 
derveyî yekîtî û berxwedanê tu rêya wê 
tune ye.

Hewl didin hindirê Sûriyê 
tevlîhev bikin

Ji ramanê Rêber Apo

Volqan Elî

KCK û Şaxên Netewbûyîna Demokratîk

Çareseriya kêşeya Sûriyê

Mafê neteweyan heye çarenûsa 
xwe diyar bikin. Di pirsgirêka Kurd 
de KCK vê yekê îfade dike. Li
derveyî dewletê bi awayekî 
demokratîk vê yekê îfade dike. 
Di vê çarçoveyê de KCK dibe 
şîroveya
demokratîk a vê rastiyê. Lewma di 
çareserkirina pirsgirêka neteweyî 
de divê weke veguherîneke
bi kok bê nirxandin. Pirsgirêkên 
modernîteya demokratîk rê li ber 
wan vekirine, timî hewl dane
bi paradîgma û zêhniyetên 
mîlliyetgir û dewleta netewe ça-
reser bikin. Dewleta netewe bi xwe
weke aktorê sereke yê çareseriyê 
hatiye pêşkêşkirin. Dema ku 
pirsgirêka neteweyî tê gotin a
yekser tê bîra mirov ew e, “Dibêjin 
bila dewlekteke me jî ya neteweyî 
hebe.” Hema bêje ji bo
her etnîsîte û neteweyî dewletek tê 
fikirîn. Xwediyê vê fikir û nêzîkatiyê 
Ingilistan e. Ji ber ku li
nava dinyayê dixwaze bibe he-
gemon, li pêşiya xwe dewletên 
mezin ên mîna împaratoriyan û
dewletên piçûk ên mîna dewletên 
bajaran asteng dîtiye li pêşiya 
polîtîka xwe ya ‘parçe bike-bi
rêve bibe’. Dewleta netewe 
rêxistinkirineke desthilatdariyê ya 

hegemonya xwe disipêre sîstema
kapîtalîst e; ji bo kara herî zêde û 
pêkanîna îndustriyalîzmê rêxistiniya 
dewletê ya herî di cih de
ye. Ji bo mirov bi awayekî rast li 
dewletên netewe serwext bibe 
divê mirov cihê wan ên di nava
sîstema hegemonîk de û têkiliyên 
wan bi kapîtalîzm û pîşesaziyê re 
rast ji hev derxe. Eger mirov
bibêje, ji her etnîsîte yan ji her 
mezheb û qewmî re dewletek divê, 
hingê mirov ji globalbûna
kapîtalîzmê re ango ji mezinbûna 
mêtinkarî û îndustriyalîzmê re (xi-
rakirina ekolojiyê) alîkariyê
dike. Lewma me bi israr anî zi-
man ku bi vê alîkariyê sosyalîzma 
pêkhatî ji hev de ket. Dîsa me

hewl da em diyar bikin ku PKK 
dema ket ser rê sîstema sosyalîzmê 
kir bingehê xwe û di
pirsgirêka neteweyî de xetimî û 
sedema vê heman nêzîkatî bû. 
Me diyarkiribû ku di vê mijarê de
PKK’ê xwe rexne kiriye û vegu-
heriye. Di pirsgirêka neteweyî de 
dema em veguherîn dibêjin xeta
wê ev e, divê dev ji dewleta ne-
tewe bê berdan û weke alternatîf 
çareseriya demokratîk esas bê
girtin. Mebest ji çareseriya 
demokratîk jî li derveyî dewletê 
lêgerînên ji bo demokratîkbûyîna
civakê ne. Di pirsgirêkên civakî de 
divê mirov dewleta netewe weke 
têgîn tevî kapîtalîzmê ne
çareserî, lê weke jêder û çavkaniya 

pirsgirêkan bêhtir dike binirxîne.

Girêdana pirsgirêkên civakî û 
neteweyî bi dewleta netewe aliyê 
herî zordar ê modernîteyê pêk
tîne. Ji amûreke bi xwe rê li ber 
pirsgirêkan vedike bendewariya 
çareseriyê, dike ku pirsgirêk
mîna çiyan mezin bibin û dibe 
sedem kaosa civakî pêk bê. 
Kapîtalîzm bi xwe qonaxa herî bi 
krîz a
sîstema şaristaniyê ye. Dewleta 
netewe ya di vê qonaxê de xistine 
rojevê tevahiya dîroka civakê
rêxistina şîddetê ya herî pêşxistî 
ye. Bi wê, şîddeta desthilatdariyê 
dor li tevahiya civakê digire û
dibe amûrek ku hawîrdor û civaka 
bi kara herî zêde ya kapîtalîzmê 
û îndustriyalîzmê ji hev de
dikeve, bi darê zorê li cem hev 
digire. Gelekî bi şîddetê bar kiriye, 
ev ji ber meyla sîstema
kapîtalîzmê ya ji bo kara herî 
zêde û daneheva bê navber e. 
Rêxistiniyeke şîddetê ya tîpa
dewleta netewe nebe qanûnên 
daneheva kapîtalîst naxebitin, 
îndustriyalîzm nikare dewam
bike. Di serdema kapîtalîzma fînans 
globalê de ku qonaxa dawî ye em 
gihiştinê, civak û hawîrdor

tam bi têkçûnekê re rûbirûne. 
Pêxîrtengiyên di destpêkê de 
dewrewî bûn, karektereke domdar
û avabûnê girtine. Di vê rewşê 
de dewleta netewe bi xwe jî bûye 
astengek ku sîstem bi temamî
kilît kiriye. Tevî ku kapîtalîzm bi 
xwe avahiyeke bi krîz e, di rêza 
pêşî ya rojeva xwe de rizgarbûna
ji dewleta netewe danî ye. Ser-
weriya dewleta netewe bi tenê 
çavkaniya pirsgirêkên civakî nîne,
li pêşiya çareseriyê jî astengiya 
sereke ye. Sîstemeke ji bo çîna 
kapîtalîst a serwer bi vî rengî be,
mirov wê çawa ji bo civak, gelan û 
kedkaran weke amûrekî çareseriyê 
bifikire ev bi xwezaya
civakê re li hev nake, ev tê wê 
maneyê ku mirov xwezayê înkar 
dike. Pirsgirêkên neteweyî
parçeyê herî girîng ê pirsgirêkên 
civakî ne, lewma ji bo çareseriya 
wan hem li gorî xwezaya civak, gel 
û kedkaran be, hem jî bi sedema 
dewleta netewe li pêşiya sîstema 
hegemonîk dibe asteng
divê modela demokratîk esas bê 
qebûlkirin.
Ji Pirtûka Rêber Apo ya ‘Parastina 
Kurdên Di Nava Pencên Qirkirina 
Çandî De’ hatiye berhevkirin

Bi taybetî piştî rêveberiya Şamê 
li NY’ê û Yekîtiya Welatên Ereban 
dîsa di astekê de hate qebûlkirin, 
ji bo Şamê derfet çêbû ku xewn 
û xeyalên beriya şoreşa Rojava 
bibîne. Ya rast ew e ku ev xusu-
siyeteke hemû dewlet-netewan e: 
heta ku ruh ji wan neçe wekî ku 
şêrê Xweda bin li xwe mêyze dikin. 
Jixwe ew navê li ber malbata Esed 
jî tê maneya şêr.
Dewleta Sûrî wekî dewleteke 
modern, wekî dewlet-netew yan 
jî wekî dewleteke serbixwe (!) di 
serdema Esedê mezin, Hefiz Esed 
de di manaya xwe rastîn de cara 
yekem derket ser dika dîrokê. Bi 
rastî jî hemû pisporên Rojhilata 
Navîn Esedê mezin wekî hosteyekî 
serkeftî yê siyasetê dibinin û wisa 
dinirxînin. Bi rastî jî hinekê wisa 
ye. Ji ber çi? Welatê Sûrî ku ne ji 
dagiriyekê zêdetir xwediyê statû 
û qîmet bû, kir welatekî li Rojhila-
ta Navîn xwediyê gotin. Tewazina 
di navbera hêzên emperyalist û 
Sowyet Rûsyaya wê demê de baş 
bi kar anî. Tewazinên siyasî yên 
li Rojhilata Navîn ên di navbera 
dewlet û hêzên herêmî de di cih 
de bi kar anî. Xwe kir hêzeke qu-
weteke herêmî. Dibe ku hêzên gel 

ên wekî Kurd, Filîstînî ti car tfaqên 
stratejik nedît yan jî li cem wan 
têkiliyeke mayinde bi pêş nexist 
lê timî jî ev tewazin li ber çav girt: 
heta ku komploya navneteweyî ya 
li dijî Rêber Apo dest pê kir ev 
siyaseta wî berdewam kir. Esedê 
mezin, welatê Sûrî bi vî şiklî li ser 
tewazinekê girt. 
Piştî sala 2010-11’an li welatê Sûrî 
gelek tişt hate guherîn. Di serî de 
gelê Ereb û gelên din serî de li 
beramberê rejîmê serî hildan. 
Rêjîmê li şûna ku van nerazîbûnan 
guhdar bike, li hemberê xeteraya 
emperyalist a ji derve amadekarî 
bike, bi hişkî bi ser gel de çû gelek 
komkujî û qetlîam pêk anî. Hêzên ji 
derve ji nû ve Îslama radîkal ji bin 
ve destek kirin, gelek hêzên wekî 
El-Nusra, Artêşa Azad, DAIŞ’ê der-
ketin. Mînak li hemberê El-Nusra, 
DAIŞ’ê rejîma Şamê xwe kişand 
çend bajarên nêzîkî Şamê û bi 
wan xwe sînordar kir. Herî dawî 
çeteyên Îslama Radîqal Şam jî 
xistin dorpêçê. Cihên wekî Xuta 
yên li derdora Şamê ketin destên 
van çeteyan. 
Ev, dihate çi maneyê? Şûr li ser 
sukra rejîma Şamê ye. Ev şûra bi 
benekî pir zirav bûyî ve girêdaye 

û her li ba diçe. Dibe ku her kêlî 
ev benik qut bibe û rejîma dewleta 
Sûrî li ber lingan biçe.
Bi şoreşa 19’ê Tîrmeha 2012’an 
Kurdên li Bakurê Sûrî dijiyan xwe 
ji zulumata DAIŞ û hêzên cîhadîst 
parastin. Ma wê çi bikirana? Ma 
dikarîbûn bêjin, “kerem bike hezretê 
Omer Baxdadî em ê jî bibin koleyên 
dewleta te ya Şam û Iraqê”. Na, 
nedikarîbûn! Mesele ne tenê DAIŞ 
bû, jixwe DAIŞ piştî demekê derket. 
Lê hemû hêzên cîhadîst, xwediyê 
heman zêhniyetê bûn. Kurdan û 
hemû gelên herêmê ji xwe re bikin 
kole. Gelê Kurd dît ku rejim nikare 
xwe li ber van hêzên cîhadîst ragire 
ket helwesta parastina xwe: xwe 
parast. Ji vê helwestê hê paqijtir, bê 
guneh û tebîtir tiştek nabe! Naxwe 
ne ku dixwest dewleta Sûrî parçe 
bike, têk bibe. Şoreşa 12 Tîrmehê 
wisa bi pêş ket. 
Di her derfet û firsendê de hemû 
pêkhate, saziyên Rêveberiya Xwe-
ser a Bakur û Rojhilatê Sûrî tînin 
ziman: Pirsgirêka Sûrî, divê ji aliyê 
hêzên hindurê Sûrî ve were çareser-
kirin. Meclîsa Sûrî ya Demokratîk, 
di serî de Rêveberiya Xweser bi 
xwe û gelek saziyên pê ve girêdayî, 
QSD vê rastiyê tînin ziman. Lê belê 

ti car rejîma Şamê bi şiklekî vekirî 
û zelal bersîvekê nade van ban-
gawaziyan. Li aliyê din herêmek ji 
herêmên Sûrî, Siwêdayê serî rakiri-
ye û serhildan hê didomin. Dibêjin 
“em jî xweserî dixwazin”. Heta bi 
niha ji derveyê hêzên cîhadîst ti 
hêzên gelerî yên Sûrî negotine “em 
dixwazin rejîma Sûrî, dewleta Sûrî 
têk bibin, hilweşînin”. Bi ser de 
jî Rêveberiya Xweser a Bakur û 
Rojhilatê Sûrî ti car wisa negoti-
ye. Ev, ne ji ber bi hêzbûna Şamê 
ye; yan jî bêhêzbûna Rêveberiya 
Xweser e. 
Sedem ew e ku ji xwe re proje-
ya Rêber Apo esas digire. Di vê 
derbarê de projeya Rêber Apo 
çawa ye? Neteweya Demokratîk, 

çareseriya ezmeya Rojhilata Navîn 
ne bi hilweşandin yan jî avakirina 
dewletên nû dibe. Bi hevgirtina 
gelan dibe. 
Ji bo çareseriya ezmeya Sûrî, 
projeya Rêveberiya Xweser ev 
e. Lê Beşar Esad hêviya xwe li 
ku girêdaye: têkiliyên bi dewleta 
Tirk, bi Rûsya û Îranê ve… vaye 
herî dawî jî (dibe ku ev hêviya wî 
zeyif bûyîbe) berê xwe da Çînê. 
Wekî welatiyekî Rêveberiya Xweser 
em ne li dijî têkiliyên bi dewletan 
re ne, lê divê destpêkê, ji beriya 
Çînê daxwazên gelên Sûrî guhdar 
bike. Eger Esedê mezin, Hefiz sax 
bûya bi îhtimaleke mezin wî yê 
wisa bikara!

Fewzî Şengalî: Armanca dagirkeriya Tirk 
qirkirina gelan e

Sikrtêrê Partiya Rêkeftina Demokrat a Kurd li Sûriyê Fewzî Şengalî diyar kir ku armanca dewleta Tirk a faşist ji 
êrîşên li ser herêmê, guhertina demografiya herêmê û qirkirina gela ne.

Dewleta Tirk a dagirker bê navber 
û bi awayekî hovane êrîşî bakur û 
rojhilatê Sûriyê, şengal û Başûrê 
Kurdistanê dike. Ji destpêka sala 
2023’an ve heta roja îro dewleta  
Tirk a dagirker bi çekên herî giran 
û pêşketî  bi sedên caran êrîşî 
van herêman kiriye. Ev êrîş jî piştî 
encamên hilbijartinên Tirkiyê û 
Bakurê Kurdistanê, herwiha sed-
saliya Peymana Lozanê pêk hatin. 
Hrî dawiyê jî bi destê MÎT’a Tirka 
êrîşek li ser Navenda KNK’ê ya li 
Hewlêr pêk hat û Endamekê KNK’ê 
şehîd bû. 
Girêdayî êrîşên dewleta Tirk 
ya dagirkeriya yên ku li ser ba-
kur û rojhilatê Sûriyê, û Başûrê 
Kurdistanê tên kirin, sikirtêrê 
Partiya Rêkeftina Demokratîk a 
Kurd li Sûriyê, Fewzî Şengalî ji 
rojnameya me re axivî.

 ‘Dagirkeriya Tirk dixwaze 
nexşeya herêmê biguherîne’

Fewzî Şingalî destnîşan kir ku ar-
manca dewleta  Tirk a dagirker 
dagirkirina herêmê û dubarekirina 
Lozanê ye û wiha axivî: “Dewle-
ta Tirk a dagirker îro pirojeyeke 
mezin a parçebûn û qirkirina ge-
lan daye pêşiya xwe. Ev piroje jî 
dubarekirina Peymana Lozanê û 
hewldana dagirkirina herêmê ye, 
ev yek jî piştî ku sedsaliya Lozanê 

hate temamkirin, bi awayekî fermî 
dîsa li ser hat karkirin. Êdî pilanên 
dagirkeriyê li ser herêmên bakur û 
rojhilatê Sûriyê, Başûrê Kurdistanê, 
Şingal û heya Mûsil û Heleb dîsa bi 
awayekî hovane hatine destpêkirin. 
Dewleta Tirk a faşist bi riya artêş, 
çekên pêşketî û firokeyên xwe êrîşî 
van herêman dike. Em dizanin ku 
Hêzên Hevpeymana Navdewletî 
jî di van herêman de karê leşkerî 
û diblomasî dike, lê we ku tê xu-
yakirin çavên xwe ji kiriyarên 
dagirkeriya Tirkî digire. Sedem 
jî berjewendiyên wan yên hev-
beş yên dijî gelê kurd û gelên din 
yên ku di van herêman de dijîn e. 
Lewma erka hemû gelên herêmê 
ew e ku hevgirtina xwe pêk bînin. 
Herwiha xwesteka dewleta Tirk 
ya ku armanca wê ew e nexşeya 
herêmê biguherîne û gelên wê qir 
bike, pûç û vala derxîne.”
  

 ‘Hedefgirtina Nivîsgeha 
KNK’ê dewamiya êrîşan e’

Şengalî diyar kir ku êrîşa li ser 
Nivîsgeha KNK’ê ya li Hewlêrê 
hate kirin ne bûyerek ji rêzê ye 
û divê sûckar bên eşkere kirin û 
wiha got: “Herî dawiyê êrîşek li ser 
Nivîsgeha KNK’ê ya Hewlêrê pêk 
hat,  em dizanin ku KNK’ê weke 
riya hevdîtina û yekhelwestkiri-
na partiyên siyasî ji bo pêkanîna 

yekrêziya kurdî ye. Herwiha ne 
navendeke leşkerî, lê belê sazi-
yeke sivîl e û ji bo yekrêziya kurdî 
xwedî pirojeyeke diyar e. Tişta ku 
di derheqê nivîsgeha KNK’ de hat 
kirin armancgirtina yekrêziya kurdî 
ye. Lewma divê hikmeta Başûrê 
Kurdistanê sûckarên êrîşê ji raya 
giştî re eşkere bike. Ji ber ku ew-
lehiya vê nivîsgehê dikeve ser milê 
wê de.  Di heman demê de pa-
rastina wê jî tiştekî girîng e û divê 
Asayîşa Hewlêrê ji bi berpirsyariya 
xwe rabe. Em dikarin vê buyerê 
bi êrîşên hewayî yên weke ya li 
ser Firokxaneya Silêmaniyê hat 
kirin, girêdanekê çêbikin. Ev plan 
û êrîşên ku çêdibin qirkirina gelê 
kurd hedef digire. Li ser çiyayên 
Kurdistanê jî wisa ye, dagirkeri-
ya Tirkî êrîşî Qadên Berxwedanê 
dike. Divê em nekevin xefkên 
van pilanan, ji ber ku Gerîla xeta 
yekemîna ya parastina gelê Kurd  
û Kurdistanê ye.”

‘Pêwîstî bi lidarxistina 
kongreke netewî ya kurdî 

heye’ 
Sikir têrê Paritiya Rêkeftina 
Demukratîk a Kurd li Sûriyê, Fewzî 
Şengalî axaftina xwe wiha qedand:  
“Dagirkeriya Tirk qirkirina gelê 
kurd dike armanca xwe ya sereke, 
çi bi awayê leşkerî be an jî bi riya 
şerê taybet be. Herwiha plan û 

siyaseteke qirêj li ser gelê kurd 
dide meşandin. Divê destpêkê 
em weke partiyên siyasî yên kurdî 
nehêlin ev yek pêk were. Lewma 
em li hemberî van planan xwedî 
piroje bin, pirojeya me jî yekîtiya 
kurd û têkoşîna  ji bo doza kurdî 
be. Pêwîste em wekû partiyên 
siyasî, berjewendiyên xwe yên 
partiyetî û nakokiyên di navbera 
xwe de  yên ku pirsgirêkan ji bo 
pêkanîna yekrêziya kurdî derdixe 
holê dernexin pêş. Di heman demê 
de em destekê nedin dijminan. 
Em weke gelê kurd di demeke 
hestiyar de ne û siyaseta li ser 
me tê meşandin ji hemû aliyan 
ve ji bo me siyaseteke qirkirinê 
ye. Dijminê me xwedî pirojeyeke 
wiha ye, çima gelê kurd û partiyên 
siyasî jî nabin xwedî pirojeyeke 
hevbeş û van planan têk nabin?!  
Ev piroje jî erka KNK’ê, partiyên 
siyasî û tevahiya gelê kurd e. 
Dîsa em gelekî girîng dibînin ku  
pêwîstiyeke mezin bi lidarxistina 
kongireke netewî heye.”

Kodên 
Çalakiya 
Enqerê

Farûk Sakik
Di 1’ê Cotmehê de dema nûçeya lezgîn 
ya li Enqereyê çalakiyeke fedayî pêk 
hat derbas bû, tu kesî texmîn nekir 
ji tabûra nemiran 2 gerîlayên Kurd 
Rojhat Zîlan û Erdal Şahîn, 2 meh berê 
ji hevalên xwe xatir xwestine û ber bi 
Enqerê ve bi rê ketine. 
Hemû îstixbarat û teknîka wan a pêşketî 
berteraf kiribûn û hatibûn Enqereyê.
Heger ew roj dîmenên çalakiyê di 
medya de cîh negirtina wê ew lehengiya 
2 fedaiyan ji aliyê dewleta dagirker ve 
bihatina manîpulekirin. 
Jixwe di destpêkê de gotin ev çalakiya 
di navbera mafya, dewlet û Soylu de 
qewimiye. Haya civakê tunebû ku şerê 
dagirkeriya Kurdistanê dewam dike. 
Ji wan re hatibû gotin ku PKK hatiye 
tunekirin. 
Lê piştî van dîmenan, herkesî şahidiya 
lehengiya 2 gerîlayên artêşa Egîd-
Tabûra nemiran kirin.  
Ev devera ku çalakî lê qewimî ku der 
bû? 
Ev der navenda-baregeha şerê bi 
salan e li Kurdistanê tê meşandin bû. 
Biryara hemû êrişên siyasî û eskerî li 
vê avahiyê dihatin dayin. Manşêtên 
medya şerê taybet li vê avahiyê dihatin 
destnîşankirin. Civaka Tirkiyê li vê 
navendê mêjiyê wan dihat tevizandin. 
Li vê navendê biryara tecrîdê dihat 
dayîn. 
Ev der cihê herî bi ewle yê dewleta Tirk 
bû. Ev der cihê ofîsa Soylû yê ku bi 
qedandina PKK’ê pesnê xwe dida bû.
Soylû yê ku digot em nimra Mekapên 
wan dizanin, firset nedî ku binêre ka 
nimra Mekapa van her du fedayiyan çi 
ye. Dema ku çavê xwe vekir pêlav êdî li 
ser çavên wî bûn.
Di van salên dawî de, di nav civaka 
Kurdan de her tim dihat nîqaşkirin û 
gotin çima çalakiyên bi vî rengî pêk 
nayên. Bi giraniya van kesan jî dema ji 
kiryarên terora dewleta Tirk diêşiyan 
an jî cenazeyê gerîlayan didîtin ev yek 
digotin. Dîsa dihat gotin çima gerîla bi 
tenê di pozîsyona parastinê de dimîne? 
Ev çalakî bersiva van hemû nîqaşan bû. 
Armanc ne bi tenê li wê derê kuştina 
peyayên desthilatê bû. Gerîla tu carî 
ji bo kuştinê çalakiyan pêk nayne. Di 
şer de du hêz werin hemberê hev ew 
cuda ye. Lê 2 fedayiyê Kurd ji Tabûra 
Nemiran ew roj ji bo mirovan bikujin 
li ber deriya Wezarata Karê Hundir ê 
Tirkiyê nebûn.
Ev yek di daxuyaniya xwe de wiha îzah 
dikirin; “Divê her kes bizane ku ger 
endamên Tabûra Nemiran bixwestana, 
dikarîbûn di saeta çalakiyê de guherti-
neke biçûk bikirana û rê li ber encamên 
pir cuda vekiribûna. Lê bi zanebûn 
tercîheke wiha nehat kirin, girêdayî 
armanca bingehîn wan ku gihandina 
peyamên pêwîst ji bo cihên pêwendîdar 
û hişyarkirina wan bû.”
Bi vê çalakiyê peyamek wiha didan, 
aha em bixwazin em dikarin di nav dilê 
we de biteqin. Bi vê çalakiyê peyama 
ku em naxwazin însan werin kuştin 
dabûn.
Dîsa di peyama wan de dihat gotin ku 
li dijî talankirina xwezaya Kurdistanê 
û bi qetliaman re zextên faşîst ên li 
ser gelê Kurdistanê û hemû derdorên 
demokratîk çalakiyek rewa ya 
xweparastinê ye. Eger rejîma faşîst a 
qirker pêkanîna van sûcan bidomînin, 
wê çalakiyên rewa yên edaleta şoreşgerî 
jî bidome.
Ha hin alî wê bibêjin ev kiryar bi salan 
e dewam dikirin, çima îroj. Gerîla ji bo 
însan nemire xwe feda dike. Gerîla ev 
3 salên dawî bi êrişên dewleta Tirk a 
dagirker e mijûl dibû. Li Zap, Avaşîn 
Zagrosan ev dijmin têk bir û îroj bi vê 
çalakiya Enqerê hişyarî dide ku dagir-
ker têkçûna xwe qabûl bikin û ji bo 
çareseriyeke demokratîk herin Îmraliyê 
Rêber Apo guhdar bikin.

Reşo Mihemed/ Qamişlo


